
SAN MATEO LICHIHUINAN
IXLATAMAT JESUCRISTO

Ixtacuhuinicdn ixlitalakapasni Jesus
(Lc.3.23-38)

1 Ixlitalakapasnican Jesus makan
camalacatzuquinit Abraham y rey David. Ix-
tacuhuinicén jaé lacchixcuhuin ti taliminitancha
hasta tilakahualh Jesucristo ixcahuanican:

2 Abraham ixticd hud Isaac, Isaac ixtica hua
Jacob, y Jacob ixticd hua Juda (ixcakalhi mas
ixnatacamdn). 3 Judd ixticad hud Fares y Zara
(ixnanajcan ixuanicdn Tamar). Fares ixticd hua
Esrom, y Esrom ixticdk hud Aram. 4 Aram
ixticd hua Aminadab, y x1a ixticd hua Naason,
y Naason ixticd hua Salmoén. 5 Salmon ixticu
hud Booz (ixnana ixuanicadn Rahab), y Booz ixticu
hua Obed (ixnana ixuanican Rut), y Obed ixticu
hud Isai. 6 Isai ixticid hud rey David, y rey
David tatamakaxtokli ixtachat Urias y takdlhilh
ixkahuasacan Salomon.

7Salomon ixticd hua Roboam, y Roboam ixticu
hua Abias, y Abias ixtici hua Asa 8 y Asa ixticu
hua Josafat, y Josafat ixticu hua Joram, y Joram
ixtici hud Uzias. 9 Uzias ixtici hua Jotam, Jotam
ixtica hud Acaz, y Acaz ixtici hua Ezequias, 10y x14
ixtici hua Manasés, y Manasés ixticd hua Amon, y
Amon ixtict hud Josias. 11Josias ixtici hud Jeconias
(ixcakalhi tunuj ixcamdn). Hua jaé quilhtamacu
acxni ti ixtalamana nac Israel calinca la tachin

chuta natascuja nac aktum pulataman huanican
Babilonia.

12 Acxni ixtalamanajcu ni ixcalincanit, Jeconias
ixtict hud Salatiel, y Salatiel ixticu hua Zorobabel.
13 Zorobabel ixticd hud Abiud, y Abiud ixtici hua
Eliaquim, y Eliaquim ixticd hua Azor. 14 Azor
ixticd hua Sadoc, Sadocixticd hua Aquim y Aquim
ixticdh hud Eliud. 15 Eliud ixticd hua Eleazar,
Eleazar ixticu hua Matdn, y x14 ixtica hua Jacob.
16 Jacob ixtici hua José, hua jaé chixcu ti astan
tatamakaxtokli Maria ixnana Jesus ti limacancan
Cristo ixama calakmaxtu cristianos.

17 Chuna jaé lata ticamalacatzuquilh Abraham
hasta tilakahualh rey David taldcstacli chacutati
ixlacata lakkolun; y lata tilatamalh rey David
hasta ticalinca la tachin nac Babilonia talacstacpa
chacutati ixlacata lakkolun, y chacutati talac-
stacpa lata ticalinca la tachin hasta tilakdhualh
Jesus.

Xatakalhchihuin la lakdhualh Jesus
(Lc.2.1-7)

18 Cama lichihuindn la quitaxtulh acxni
tilakahualh Jesus caquilhtamacu: Maria, ixnana
Jesus, ixtasquin ixui ixama tatamakaxtoka José;
pero lata yaixtalatamad, y ni para ti ixmacxamanit,
Dios malakachanilh Maria camactanulh
ixlitlihueke Espiritu Santo y xla maklhcatzilh
acxni tatdyalh chatum skata. 19 Acxni cdtzilh José
xlacata ixliit Maria ixtayaja skata, ni malacapulh
xlacata ni nalikalhkamanancan pero tzek ixama
makxtaka, ixama lactlahuako ixtachihuin nima
ixlaccaxtlahuanit, pues xla titum ixlama tlan
chixcu ixuanit. 20 Chund jaé ixlacpuhudn, y

maktum lata itlhtatama limanixnalh chatum angel
xla Dios, xla lakatayachi y hudnilh:

—TJosé ixlitalakapasni rey David, ni camapalajti
mintapuhudn, catatamakaxtokti Maria vy
catalatapa porque nama skata nima tayaja
ixlitlihueke Espiritu Santo tayahuanit. 21y
acxni nalakahuan namd skata, nahuiliniya
ixtacuhuini Jesus. Jaé tachihuin huamputun
“ti quincalakmaxtuydn”, porque xla ama
camakenuni ixtalakalhincan huak ixcaman Dios.

22 Hud jaé quitaxtulh xlacata Maria
namakantaxti t0 malacpuhuanilh Dios chatum
profeta; x1a chuné chihuinalh:

23 Chatum tzumat lata ni macxamanit chixci ama
tataya chatum skata,

y amaca limapacuhuican Emanuel.

(Jaé tachihuin huamputun: “Dios

quincatalaman.”)

24 Acxni stdcnalh José, makantaxtilh ti hudnilh
ama angel, tatamakaxtokli Maria y talatdmalh la
ixtachat. 25 Pero ni lakxtum talhtdatalh hasta
lakdhualh xlahuan itskata Maria, y José huilinilh
ixtacuhuini Jesus.

2

Makapitzi magos talacaputza Jesus
1Jesus lakdhualh nac actzu cachiquin huanican
BelénixlitapaksiJudea, y anajaé lanca pulataman
ixmapaksindn rey Herodes jaé quilhtamacu. Ni
ixlimakas tachilh nac Jerusalén makapitzi lac-
chixcuhuin huanicadn magos ti ixtalikalhtahuaka
la tlahuan stacu, ixtamin nac aktum pulataman

pakan ni ixlactaxtd chichini. 2 Xlacdn tzuculh

takalasquininan:

—¢Nicu hui amd actzu rey nima lakahuanit y
ama malacatzuqui ixtapaksit nac Israel? Nac
quimpulatamancan cacxilhui la tzaculh lakaskoy
itstacu nac akapun, y hud climinitdu lakachix-
cuhuiyau.

34 Huak cristianos xalac Jerusalén tzuculh
takatuyun, ixtacatziputun ticu ya skata
ixlakahuanit ixama camapaksi. Rey
Herodes na chuna tzuculh tatlaka, y lacapala
camamakstokkolh  xanapuxcun curas y
ixmakalhtahuakenacan judios. Cakalasquinilh:

—~Quilahuaniu, ¢nj catziydtit para profetas tancs
talilhcanit lihua neje ya cachiquin ama lakahuan
Cristo ti huandtit ama calakmaxtuyan?

5 Xlacan takalhtilh:

—Amda Cristo ama lakahuan nac Belén
porque chatum nama profetas, Dios chuné
malacpuhudnilh natzoka nac ixlibro:

6 Huix lixcajnit actzi cachiquin Belén, nitu
calipihuanti, masqui nac pulataman Judea
lakmakancana

ana jaé cachiquin ama lakahuan chatum xapuxcu
chixcu ti ama camaktakalha quincaman
xalac Israel.

7 Astdn Herodes tzek catasdnilh ama magos y
cakalhputzalh lihua xnicu ixtacxilhnit tzuculh lak-
skoy itstacu Cristo. 8Y la calicxilhkolh, cahudnilh:

—Capitit nac Belén y calacaputzatit nama skata;
y acxni natakasatit natanatit quilahuaniyau lihua
nicu hui xlacata na nacan lakachixcuhui.

9 La catachihuinankolh rey Herodes xlacan
tatayapa nactijia, y ama stacu tzucupa capulanini
ixtatlahuamana hasta tachalh nac Belén. Y acxni
tatalacatzuhuilh ni ixlakahuanit Jesus, ama stacu
tancs tatayalh ixchic. 10 Xlacan talipaxahuakolh
tu ixtacxilhmana, 11 y tatziyantilhd tatanulh nac
akxtaka y tacxilhli ama skata ixkokama ixnana
Maria. Tuncan tatatzokostalh y talakachixcuhuilh.
Astan tamakalhkelh cajas ni ixtamujunit lata ta
ixtalimin, y tamasquihuilh amad actzu skata: oro,
incienso y xamucsun mirra.

12 Astan acxni talhtdtalh, chatum d&ngel

camamanixnilh ni catalactdspitli nac
Jerusalén ni ixlama rey Herodes xlacata
nita  catalimakalhchihuinilh; y  talacalh

ixpulatamancan alacatunu tijia.

José matzaliJesusy lin nac pulataman Egipto

13La tankolh ama paxialhnanin, chatum ixdngel
Dios mamanixnilh José acxniitlhtatama, y hudnilh:

—Lata chi tuncan cataqui y catatzala nama
skata na chuna ixnana; cacalipi nac pulataman
Egipto. And calatapa hasta xni nacuaniparayan
tu militldhuat, porque rey Herodes ama tzaksa
makni jaé skata.

14 José pihud ama catzisni catatzdlalh ama
skata y na chund Maria pakan nac Egipto.
15 Anad talatdmalh hasta tinjlh rey Herodes.
Chuna jaé kantaxtulh ixtachihuin Dios nima
timalacpuhudnilh profeta Josias natzoka nac
ixlibro, y xl& hua: “Climapaksinalh caliminca
quinkahuasa cataxtulh ni latama cEgipto.”

Herodes limapaksindan cacamaknica lactzu
camdn nac Belén

16 Herodes licuanit sitzilh acxni makachakxilh
la ixtakskahuinit ama magos pues ni ixtalac-
taspitnit ni ixcahuaninit. X1a calimapaksilh solda-
dos cataalh nac Belén y catamdknilh huak lactzu
lakkahuasdn nima ya ixtamasputu aktuy cata,
pues ama magos tiixcatachihuinanit ixtahuaninit
xlacata ixkalhi como aktuy cata lata xlahuan
titacxilhli itstacu Cristo. 17 Jaé tamaknin nima
tldhualh rey Herodes limakantaxtilh ta istzoknit
profeta Jeremias, x1a hua:

18 And nac aktum actzu cachiquin huanican Rama,

takaxmati la taktasa ti takxtakajnan;

makat taquilhchan lata tatasa,

pues ixlacchajancan talaktasa,

lata talipuhuan iXcamancan nima
tamakatzankanit;

y ni talacasquin ti nacatachihuindan lipaxau.

19 Tdalh quilhtamacu rey Herodes nilh y mak-
tum acxni itlhtatama José, chatum ixangel Dios
mamanixnilh y hudnilh:

20 —Cataqui, cacatataspitpara nama
actzu kahuasa y na chund ixnana nac
mimpulatamancan Israel porque ti ixta-
makniputun chi tanilha.

21José tayapa nac tijia cataampad Jesus y Maria
pakan ixpulatamancan Israel. 22 Lata ya ixchdn
nac Judea catzitayalh nac tijia xlacata acxni nilh
rey Herodes tzuculh mapaksinan ixlakapuxoko
ixkahuasa ixuanicadn Arquelao. José jicualh tz-
ind y ni champutulh ana, pero maktum acxni
itthtatama, chatum ixangel Dios mamanixnjlh y

hudnilh caalh latama nac Galilea. 23 Titum
tachalh ama pulataman Galilea y taalh talatama
nac aktum actzu cachiquin huanican Nazaret.
Profetas taquilhchalh acxni talichihuinalh xla-
cata Cristo ti ixama calakmaxtu cristianos ixama
limapacuhuican nazareno.

3

Juan Bautista chihuinan nac desierto
(Mr.1.1-8; Lc. 3.1-9, 15-17; Jn. 1.19-28)

1 Juan Bautista acxni lakchalh ixquilhtamacu
namalacatzuqui ixtascyjut, alh ana ni niti ta-
lamana nac desierto nima ixui nac pulataman
Judea. Xla tzuculh tzaksa camatancsa cristianos,
2y calitlan ixcahuant:

—Catalakxtapalitit ni tlan milatamatcan
y  calipahuéantit Dios porque acchanit
ixquilhtamacu acxni Dios namalacatzuqui sasti
ixtapaksit nac caquilhtamacu.

3 Profeta Isaias makdn ixlichihuinanit ixtascajut
Juan, y lacatum chuné istzoknit ixlacata:

Nac desierto ama takaxmati la aktasa acxni
makalhchihuinindn chatum chixcu:

“Catacaxtit, tancs calatapatit, titum catrapitit ixti-
jia milatamatcdn,

pues mima calakpaxialhnandn Mimpuchinacan.”

4 Juan ixlitlahuanit ixlhdkat ixmakxuhua
camello, ixlitampulakchicanit aktum cinturdn
xla xuhua; ixlihuayan lactza xtuqui y taxcat
xala caquihuin nima ixcatakasa. 5 Ixtadn
takaxmata Juan nac desierto lhuhua cristianos
xala cachiquin xla Jerusalén y ti ixtalamana
ixlitilanca pulataman Judea, y na chuna

ti ixtalamana ixquilhpanitni kalhtuchoko
Jordan. 6 Ti ixtalitaya ixtalakalhincan ixlihuak
ixnacujcan xlad ixcakmunu nac kalhtuchoko
Jorddan. 7 Pero nama judios ti ixcahuanicdn
fariseos y ti ixcahuanican saduceos na tzuculh
tamin na nacakmunucdn. Xla ixcalakakahuani,
ixcatamalacastuca ixkasatcan laclicuanit luhua;
chuné ixcahuani:

—Huixin la ixlitalakapasnican xcananin
luhua. ¢Ticu cahuanin para takmunuyatit pat
taxtuniyatit takxtakajni nima talacatzuhuima?
8 Mas camacuaniyan pula calakxtapalitit
milatamatcdn y camasitit xlicana lapanantit
la lactlan cristianos. 9 ¢A poco puhuandtit
huixin niti ama capaxtokan porque litanuyatit
ixlitalakapasni Abraham? Nama nitu limacuan
porque aquit tancs ccahuaniydn, Dios para
ixlacasquilh tlan calakxtapali catuyahua chihuix
y ixlitalakapasni Abraham catlahud. 10 Dios
cacxilhnit Ihuhua cristianos la quihui nima yaj
tu talimacudn; ixhacha makapuyahuanitta ama
camaxokoni. Nama cristianos ti calimacan quihui
nima yaj tamasta tlan ixtahudacat nacixlatamatcan
ama catancd y ama camapu nac lhcuyat.

11 °T{ talakmakan ixtalakalhincdn aquit
ccaliakmunu chuchut xlacata nacalilakapascan
talakxtapalinit ixlatamatcdn, pero amaja chin
chatum ti cpulanima y hua ti kalhi litlihueke
que ni siquiera cmataxtuca ixtasacua nacuan
ti nakatxcuta namaxtuni ixtatunu. Xla ama
caliakmunuyan ixlitlihueke Espiritu Santo y ama
calicxila mintapuhuancéan nac lhcuyat. 12Y jaé ti
ama calacsaca cristianos, lacpuhuanittd la ama

camapitzi, nacatlahud la ti malakkosu itstapu.
Ama maxtu huak palhma nima talanit, ama
mapu nac lhciyat nima nicxni laksputa; y huak
xalacscarancua ixtalhtzi ixtachanan ama maqui
nac ixchic xlacata nita nalani.

Juan akmunu Jesus
(Mr.1.9-11; Lc. 3.21-22)

13 Ni ixlimakas quilhtamacu Jesus taxtutaquilh
ixcachiquin nac Galilea y alh pakdn nac
kalhtuchoko Jordan xlacata naakmunu Juan
Bautista. 14 Pero x14 ni akmunuputulh y huénilh:

—¢Huanchi quilaktana xlacata aquit
nacakmunuydn?  Aquit cha clacasquin huix
naquiakmunuya porque huix mas talipau.

15 Jesus kalhtilh:

—Nita cahuanti huix; caquiakmunu. Chi
tamaclacasquini camakantaxtihui ta laclhcanit
Dios natlahuaydu nac quilacatacan.

16 Juan yaj mas tu huanilh y akmunulh Jesus nac
kalhtuchoko Jordan; y acxni tzuculh tacuta nac
ixquilhtdn chuchut, tasilh la akapun talacquilh
y tactalh Ixespiritu Dios la tantum paloma y
akchipanilh ixtalacapastacni Jesus y chuna
jaé maklhtinalh ixlitlihueke. 17 Nac akapun
takaxmatilh jaé tachihuin:

—Huad jaé quinkahuasa nima clakalhaman y
snun clipaxahua la ckalhi.

4

Tlajana licxila Jesus natlahud talakalhin
(Mr.1.12-13; Lc.4.1-13)

1 La takmunukolh Jesus Espiritu Santo
macxcatzinilh naan latama nac desierto
xlacata tlajand nalicxila ixtapuhuan para tlan
namatlahui talakalhin. 2 Xl4 nita lihudyalh
lata latdmalh nac desierto tipuxum chichini
y tipuxum catzisni, pero acxni tzincsli tlajana
tuncdn malaktzankeputulh ixtapuhudn. 3 Ni para
catzilh la lakatayachi y huanilh:

—Para xlicana huix Ixkahuasa Dios y kalhiya
litlihueke, jaé chihuix, simita cacatlahua.

4X14 kalhtilh:

—iTo! Pues nac Escrituras huan: “Ni huata
simita tlan lilatamda chatum chixcu, na tamacla-
casquini nalikalhkasa ixlistacni xlihuak ixtachi-
huin Dios nima limapaksinan.”

5 Astan tlajana tdalh Jesus nac ixakstin lanca
pusiculan xla Jerusalén. 6 Y and kalhputzapa:

—Para xlicana huix Ixkahuasa Dios capatasta
lata ixlitalhmdn jaé pusiculan, pues nac Escrit-
uras tatzoknit:

Dios ama camalakacha ixangeles natamak-
takalhan,

y natalichipapaxtokdn ixmacan xlacata ni
natacuacaya y natalaxtapaya nac
cachihuixni.

7X14a kalhtipa:

—Pero nac Escrituras tatzoknit: “Mimpuchina
Dios nicxni chuta calikalhkamdnanti xlacata nat-
lahua milacata tu ni macuaniyan.”

8Tlajand taampd Jesus nac ixakstin aktum lanca
sipi y malacahuanikolh huak pumapaksin xala
caquilhtamacu y la licdcnit tahuilana. °Y ama
tlajana hudnilh:

—Aquit nacmacamaxquiydn huak jaé
pulataman para quintatzokostaniya y
quilakachixcuhuiya la mimpuchina.

10 Pero Jesus kalhtilh:

—ijCatakenu ni cya tlajana! Porque nac Escrit-
uras huan: “Huata Dios Mimpuchina calakachix-
cuhui y huata hua cakaxpatni ta limapaksiyan.”

1T Am4 tlajand yaj tu tayalh y akxtakyahualh
Jesus; astan tamilh angeles xalac akapun y
tamaxquilh tu ixmaclacasquin nalilatama.

Jesus matzuqui ixtascujut nac Galilea
(Mr. 1.14-15; Lc. 4.14-15)

12 Ni ixlimakas Juan Bautista manuca nac
pulachin; acxni catzilh Jesus ampda nac Galilea
y chalh nac Nazaret ana ni itstacnit. 13 Pero
ni makas tamadakxtakli jua y alh latama nac
Capernaum; jaé cachiquin ixui ixquilhtdn
pupunu Galilea ixcatakalhpaxtoka aktuy
pulataman cahuanicdn Zabulén vy Neftall
14 Chund jaé Jesus makantaxtilh tu istzoknit
ixlacata profeta Isaias:

15 Nac ixacpun kalhtuchoko Jorddn ana ni la-
catzucu lanca pulataman Galilea, nac tijia
nima an nac pupund,

tahuilana aktuy actzu cachiquin Zabulon y Nef-
tali,

y titalamana juu calakmakancan porque ni judios;

16 xlacan capaklhtutd ixtalamana pero caldkchilh
lanca taxkaket ti natalilacahuanan;

y masqui ixamaja takchakxa y talaktzanka, tlan
talilacahuanalh ama taxkaket.

17 Lata ama quilhtamacu Jesus tzuculh
camakalhchihuini cristianos, ixcahuani:
—~Calakxtapalitit ni tlan milatamatcan vy
calipahuantit Dios porque acchanit quilhtamacu
ama malacatzuqui sasti ixtapaksit nac
milatamatcan.

Jesus cahuani chatati chakananin catatakokelh
(Mr.1.16-20; Lc.5.1-11)

18 Maktum quilhtamacu Jesus ixtlahuama
ixquilhtdn pupunu xla Galilea acxni cacxilhli
chatuy chakananin ixtamujumana istzalhcan
nac chuchut, chatum ixuanicdn Simon y astan
litapactuhuilh Pedro, ixtacam ixuanican Andrés.
19Tesus cahudnilh:

—Huixin xchipananin tamakni, jquilatakokéu y
aquit naccamasiniyan la cachipacan cristianos ti
taktzankanit!

20 Xlacan ni para tlan takaxmatkolh, tuncan
takxtakmakalh istzalhcan y tatakokelh Jesus.

21 Tlahuampda alaktzu y cacxilhpa chatuy
litacaman Jacobo y Juan, xlacan ixtatatajumana
ixticucdn huanican Zebedeo nac aktum
barco, ixtalakaxtokomana istzalhcan nima
ixtapuchakandn. Jesus na cahuanilh catatakdkelh;
22y na chund ni para tlan takaxmatkolh
takxtakmakalh ixticucdn, istzalhcan, y tatakokelh
Jesus.

Jesus camakalhchihuini lhuhua cristianos

(Lc.6.17-19)

23 Jesus catalakatzalakolh ixdiscipulos ama
pulataman Galilea y lata ni ixchdn ixtanu
nac ixputamakstoknican judios nima ixui nac

cachiquin y and ixcamakalhchihuini cristianos,
ixcahuani la Dios ixmalacatzuquiputun sasti
ixtapaksit nac ixlatamatcan. Y na chuna
ixcamaksani cristianos nima ixtakalhi xatuta
ya tdtat o tasipdnit. 24 Huak ixtascujut Jesus nima
ixcatlahudy ixcalichihuinancdn canihuad makat
pulataman y lhuhua tzuculh talimin ixtatatlanin,
hasta ti xtalamana nac aktum makat pulataman
huanican Siria na tacatzilh. Ixcalimincan ti
ixtakalhi tipakatzi tatat, tasipanit, para ti
xcamakatlajanit tlajand, para ti ixtastakaninit,
para ti ixtalaclunchunit; Jesus huak ixcamaksani.
25 Lata ni ixdn ixtatakoké lhuhua cristianos
xala canihua pulataman para xalac Galilea,
Decapolis, Jerusalén, Judea y hasta ti ixtalamana
ixliquilhtunacha kalhtuchoko Jordan.

S

Jestus lichihuindn ti ama mataxtuca nalakchdn
Dios

(Lc.6.20-23)

1 Maktum tunuj quilhtamacu Jesus acxilhli la
ixtatakokenit lhuhua cristianos. Xla talacacxtulh
aktum sipi y acxni chalh ni caxtum tzing,
ana curucs catatahuilakolh ixdiscipulos 2 y
tzaculh cahuani jaé laclanca talacapastacni la
ixlilatamatcan:

3 —Catapaxdhualh ni catakatiyulh ama ti
talitaya hui tu catzankani nac ixnacujcan, pues ti
chund jaé takalhi ixtalacapastacnican Dios lakati
camaklhtinan nac ixtapaksit.

4’Catapaxadhualh ni catakatuyulh ama ti lacca-
mama talaktasa tu tapaxtoka cristianos, porque
Dios ama camaxqui licamama natatziyan.

5> ’Catapaxahualh ni catakatdyulh ama ti ni ta-
lakati talactlancan, pues nac ixpaxtun Dios ama
camaklhtindn huak tu camalacnunit nacamaxqui
ti talipahudn.

6°’Catapaxdhualh ni catakatdyulh ama ti xlihuak
ixnacujcdn talacputza la tancs natalatama,
porque Dios ama camaxqui tu taputza.

7 ’Catapaxadhualh ni catakatuyulh ama ti tlan
tacatzi y calakalhaman xamakapitzi cristianos,
porque Dios na ama calakalhaman.

8 ’Catapaxdhualh ni catakatiyulh ama ti aktum
tahuilinit ixtapuhuancan natamacuani Dios nac
ixlatamatcan, porque x1a ama camacxcatzini ixta-
lacapastacni.

9 ’Catapaxdhualh ni catakatalh amda ti
tamakoxumixi cristianos ni catardslakli, porque
Dios ama calimacdn xlicana ixcaman.

10 ’Catapaxdhualh ni catakatuyulh ama
ti tancs talamana nita ixlakxtucdn, pero
caliakskahuinancan y cataraslakcan, pues la jaé ti
Dios lakati camaklhtindn nac ixtapaksit.

11 °Capaxahudtit ni cakatuyuntit huixin ti
caj quilacata caliyahuacandtit td ni cana,
caputlakacanatit y camakxtakajnicanatit.
12 jcamatlanitit tu calakchanitdn y nita
calipuhuantit!  Porque Dios Minticucan ama
camaxquiyan mintaxokoncan nac akapun.
Caksantit profetas nima talatdmalh makan, na

chund caputlakaca y camakxtakajnica masqui
Dios ixcamalakachanit.

Ixdiscipulos Jesus calimacdn la matzat y taxkdket

(Mr. 9.50; Lc. 14.34-35)

13 ’Aquit  ccalimanuyan caquilhtamacu
la matzat nima limaskokenancan; huixin
pat camatayaniyatit cristianos xlacata ni
natalaktzanka. Huixin catziyatit la matzat
limaskokecan lihua xlacata natayani; pero para
nama matzat yaj maskokenan ahuata makancany
catihuad tlan lactayami.

14 °Chuna litum, ixlacatincdn cristianos
huixin ixtaxkaketcdan ti ama talilacahuanan
caquilhtamacu, na chuna la aktum cachiquin
nima hui ixakstin sipi, catihua masqui
makat tlan lilacahuanan. 15 Nac aktum
akxtaka nicxni aktlapanucan puskon, siempre
huilican talhmdn xlacata huak cristianos
natalacahuanan. 16 'Y huixin na chuna
cacalimalacahuanitit xamakapitzi cristianos
milatamatcan, y lata tu tlahuayatit xlacan
tlan natalilacahuanan mintaxkaketcdn vy
natacxila la Dios camakskoyulindan, y acxni
natasi  mintascujutcdn  natalilakachixcuhui
Mimpuchinacan Dios xalac akapun.

Jesus ni makenu tu limapaksinalh Dios

17 °Ni capuhuantit huixin xlacata
cminit ccamakenu tu limapaksinanit Dios
caquilhtamacu, la nama tapdksit nima maxquilh
Dios profeta Moisés y na chund ta tamasinit
xamakapitzi profetas; aquit cminit camatancsa
lata td ni chuna makachakxinitantit y ni

chund tlahuayatit. 18 Ixlihuak quinacu
ccahuaniydn ni hui ti ama makenu ni para
akstum tachihuin ta limapaksinanit Dios nac
Escrituras; tamaclacasquini cakantaxtulh huak
ixtapuhuan nima laclhcanit caquilhtamacu
y nac akapun. 19 Catihua ti lakmakdn y ni
makantaxti nac ixlatdmat masqui caj actzu
ixtapdksit Dios porque puhudn nitu limacuan y
camasini xamakapitzi catamakslihuékelh, nac
ixtapaksit Dios nama chixcu amaca limacancan
la chatum takalhin chixcu. Pero ti camakantaxti
nac ixlatdmat masqui caj lactza ixtapaksit Dios
y camasini xamakapitzi catamakslihuékelh, nac
ixtapdaksit Dios amaca limacancan chatum talipau
chixcd. 20 Xahud, para huixin ni lacputzayatit
la nacaliakapulayatit lactlan tapuhudn nama
fariseos y ixmakalhtahuakenacdn judios vy
camakslihuekeyatit ixkasatcdn, ni 14 pat
lipaxahuayatit tu Dios malacnunit nacamaxqui ti
xlicana talipahudn.

Ti tarasitzini ixtacristiano minini naxokondn

(Lc.12.57-59)

21 "Huixin catziyatit la huan améa ixtapdaksit
Moisés nima makdn quincamaxquin: “Nicxni
ti camaknjlh ixtacristiano”, y na huan: “Ti
makni ixtacristiano camalacapuca xlacata
naxokonan.” 22 Pero chi ccahuaniydn mas tancs
tachihuin: Catihua ti tarasitzini ixtacristiano
y ni matzankenani, na minini namalacapucan
xlacata naxokonan. Ti huani ixtacristiano: “Huix
takalhin”, minini namalacapucan ixlacatincan
lactalipau mapaksinanin  xlacata  xlacan

natamaxokoni. Y ama ti cuchuhui ixtacristiano
o lacpuhuani calaktzankalh, namda tlan amaca
macancan nac puakxtakajni ana ni mas tapalaxla
ama akxtakajnan.

23°Xahud para huix lipina mililakachixcuhuin
nac pusiculan, y lihua pat lakachixcuhuiya
Dios acxni aksana xlacata taramakasitzinita
mintacristiano, 24 camdkxtakti nac ixpaxtun
pulakachixcuhuin tu lipina y pula -capit
talaccaxlaya mintacristiano xlacata
namatzankenaniyan ta limakatzankanita, vy
astdn nataspita y lipaxdu namacamastaya
mililakachixcuhuin ixlihuak minacu.

25 °Chund litum, para ti taramakasitziyan y
huaniyan ama malacapuyan, lata ya malaksiyan
catalaccaxla calitldn xlacata ni natasanicana
nac pumapaksin y namanucana nac pulachin.
26 Pues para tanuya and, pat xokokoya lata tu
nalimalacapucana.

Jesus lichihuinan la lakmakancan talakalhin

27 ’Huixin catziyatit la huan ama limapaksin
nima makdn quincamaxquica: “Nicxni ti
calakamaklhtilh ixpuscat ixtacristiano.” 28 Pero
chi ccahuaniyan mas tancs tachihuin: Catihua
tI masqui lacani chatum puscat y kalhiputun
tuncdn, pues nac ixnacu tlahua talakalhin
ixlacatin Dios y na minini naxokondn.

29 ’Para aktum milakastapu malaktzankeyan
natlahuaya talakalhin, jcamaxtu y catramakanti
makat! Pues mas macuaniyan camakatzanka ak-
tum milakastapu y nilata katziya namacapincana
nac pupatin ana ni naakxtakajnana. 30 Chuna

litum para aktum mimacan malaktzankeyan nat-
lahuaya talakalhin, jcacacti y catramdakanti makat!
Pues mas macuaniyan camakatzanka aktum mi-
macan y ni lata katziya namacapincana nac
puakxtakajni.

Jesus lichihuindn ti makxtaka ixtachat
(Mt.19.9; Mr.10.11-12; Lc. 16.18)

31 *Huixin catziyatit la huan ama limapaksin
nima makan quincamaxquica: “Ti tamakaxtoknit
y makxtakputun ixtachat, huata camaxquilh
ixpuscat aktum cdpsnat tlan xacaxlan ixlacatin
pumapaksin.” 32 Pero chi aquit ccahuaniydn
mas tancs tachihuin: Chatum chixcu ti makxtaka
ixtachat tlahua quilhmactuy talakalhin ixlacatin
Dios, pues nama puscat masqui ni ixkalhi tunuj
chixcu, xla aktlakahuacad naputza ixtatahuila, y
xachatum puscat ti tatahuild na hua matlahui
talakalhin ixlacatin Dios.

Jesus lichihuindn ti ni makantaxti ixtachihuin
33’Huixin na catziyatit la huan ama limapaksin

nima makadn quincamaxquica: “Siempre
camakantaxti mintachihuin acxni limalacnuya
ixtacuhuini Mimpuchind Dios.” 34 Pero

aquit chi ccahuaniydan mas tancs tachihuin:
Nicxni ta calimalacnu mintachihuin acxni
ni pat makantaxtiya ta malacnuya. Ni
calikalhkamananti akapun y huda calimalacnu
mintachihuin, pues akapun ixpulataman
Dios; 35 ni calikalhkamdnanti caquilhtamacu
y hud calimalacnu mintachihuin, porque
juu ixpulactay Mimpuchinacan Dios; ni para
Jerusalén calikalhkamdnanti y hua calimalacnu

mintachihuin, porque ana jaé cachiquin hui
ixpumapaksin Mimpuchinacdn caquilhtamacu.
36 Ni para miakxaka td calimalacnu mintachihuin
namakantaxtiya, porque ni huix mapaksiya; ni
14 matzitzekeya o mastarankeya cana kanstum
minchixit. 37 Huixin acxni td lichihuinanatit
huata cahuantit: “Je, nacmakantaxti” o “To, ni
cactimakantaxtilh”; pues ti mas matancsaputun
ixtachihuin y limalacnu tu lipahuan xlacata
mas nacanajlanican, namd, tlajand maxqui
ixtapuhuan.

Jesus lichihuindn la capatinican ti
quincasitziniydn

(Lc.6.29-30)

38 "Huixin catziyatit la huan ama limapaksin
nima makan quincamaxquica: “Ti maxtuni
ixlakastapu ixtacristiano, na capuspitnica tu
tldhualh; y ti mapatastini ixtatzan ixtacristiano,
na camapatastinica ixtatzan.” 39 Pero aquit
chi ccahuaniydn mas tancs tachihuin: para
chatum mintacristiano tlahuaniyan ta ni tlan
o lakalhiyan, huix ni capuspitni ixtaxokdn,
mas chad catamakxtakni; y ti lakakaxiyan
lakatu, na camalacnuni calakakaxin xalakatu
milacdn. 40 Para ti malacapuydn caj xlacata
maklhtiputundn xala  ixkalhni  milhdkat,
icalimakxtakti na calilh xala ixtancdan milhdkat!
41 Para hui ti xafuerza maliniydn cacucani
ixtacuca aktum kilometro ixlilakamakat, huix
calitlan calipini ixtacuca aktuy Kkilometro.
42Chuna litum nji calakcatzani ama ti maksquindn
tu maclacasquin, camaxqui, y ni calacatzala ama

mintacristiano nima maksquindn, camasacuani
tu maclacasquin, jcamaxqui para kalhiya!

Jests lichihuindn cataralakalhdamalh ti enemigos
(Lc.6.27-28, 32-36)

43 "Huixin na catziydtit jaé limapaksin:
“Calakalhamanti ti miamigo vy casitzini ti
mienemigo.” 44 Chi aquit ccahuaniydn tu
militlahuatcan: Calakalhamanti mienemigo,
camatzankenani, y catlahuani litldn ama
ti ni cacxilhputunan y casitziniyan; huixin
cacalikalhtahuakatit ixlacatin Dios xlacata
ni natapaxtoka tu ni tlan. 45 Para chuna jaé
latapayatit, Minticucan xalac akapun ama
calimacanan lactldn ixcaman; porque xla
quilhpaxtum camaxqui ixtaxkaket chichini ti
lactlan cristianos, y hasta ti lacsnun talanit
na talilacahuandn; y acxni malakacha sen
na tamaklhtinan ti lactldn tacatzi, y hasta ti
lacsnun talanit na tamaclacasquin. 46 Aquit
ccahuaniyan, para huixin huata lakalhamanatit
ti na calakalhamandn, ¢tucu calimacuaniyan?
Pues hasta ti lacsnun talanit na talakalhaman

ti capaxqui. 47 Chund litum, para huata
cahuaniyatit kalhén militalakapasnican vy
miamigoscan, énicu nacalilakapascanatit

tlahuapandntit ta tlan? Pues ti ni talipahuan
Dios na chunad taralikalhi. 48 Hud ccalihuaniydn,
huixin cacakapulatit ixkasatcan y calapaxquitit
milihuakcan na chuna la Minticucan xalac
akapun acxtum capaxqui ixcaman.

Jesus lichihuindan la tlahuacdn aktum litldn

1’Nicxni calacputzatit tlahuayatit aktum litldn
ana ni tzamacan caj xlacata nacalipahuancanatit
y nacalikalhicandtit la lactlan cristianos,
pues Dios catzi mintapuhuancan y nitd ama
camaxquiyan mintaxokén nac akapun. 2 Acxni
huix natlahuaya aktum litldn o namastaya
milimosna, niti calimakalhchihuini ta tlahuanita
la tald makapitzi ti talakati takskahuinan. Xlacan
talichihuinan nac mimputamakstoknican y ana
ni tzamacan tu tatlahuanit xlacata nacalikalhican
la lactalipau lacchixcuhuin, jpero taktzankanit!
Porque Dios yaj tu ama camaxqui ixtaxokoncan.
3 Aquit cama cahuaniyan la militlahuatcdn aktum
litldn: acxni huix maktayaya mintacristianos,
tzek catlahua, ni para mas xatalipau miamigo
calimakalhchihuini ti maktayanita. 4 Pero
Mintica xalac akapun acxilhman vy catzi
tu tlahudpat, xld& si ama maxquiyan lanca
mintaxokoén.

Jesus mast la kalhtahuakanicdn Dios

(Lc.11.2-4)

5 ’Acxni huixin kalhtahuakaniydtit Dios
ni cacamakslihuekétit nama ti talakati
takskahuinan. Xlacan takalhtahuakda nac
calactijyin, nac mimputamakstoknican, ana ni
tzamacan xlacata nacxilhcan y napuhuancéan
xlicana lactldn cristianos; pero ixacstucan
talaktzankanit, pues Dios catzi ixtapuhuancan y
ni ama camaxqui ta tamaksquin. 6 Huix acxni
kalhtahuakaya, catanu micstu nac minchic,

camalacchahua puhuilhta y cakalhtahuakani

Mimpuchina Dios; xla nacxilan y como catzi tu

maclacasquina namaxquiyan.

7°Huix ni cacamakslihueke nama cristianos ti
ni talakapasa ixtalacapastacni Dios; xlacdn acxni
takalhtahuakani Dios tahuan pihua pihua akstum
tachihuin porque tapuhuan para lhuhua tachi-
huin talikalhtahuakd, sok ama camaxquican tu
taxcalamana. 8 Huix cahuani Dios tu taxtu nac
minacu porque xla catziya td maclacasquinatit
lata ya para huaniyatit. 9 Aquit cama camasiniyan
la nahuaniyatit Dios acxni nakalhtahuakaniyatit,

y cakaxpattit:

Dios Quinticucan huix lapat nac akapun,

y huata huix minini naccalakachixcuhuiydan.

10 Camalacatzuqui mintapdksit nac quinacujcan,

camakantaxti tu laclhcanita nac caquilhtamacu
na chund la kantaxtu nac akapun.

11 Quilamaxquiu  quintahuajcdn td  na-
clilatamayau chali chali.

12 Quilamatzankenaniu tu climakatzankayau
na chuna la aquin ccamatzankenaniyau
xamakapitzi tu quincalimakatzankaniyan.

13 Nicxni  quilakxtakmakdu xlacata ni
naquincamatlahuiydn talakalhin.

Porque huata huix minini naquilacpuxcundu
nac (quilatamatcan y niti mataxtuca
militlihueke,

y huata huix minini naccalakachixcuhuiydn
canicxnihud quilhtamacu. Chu calalh,
amén.

14°Mimpuchinacan xalac akapun —cahuanipa
Jesis— nacamatzankenaniyan mintalakalhincan

para huixin na camatzankenaniyatit
mintacristianos tu ni tlan catlahuaniyan. 15 Pero
xla ni caticamatzankenanin mintalakalhincan
para huixin na ni camatzankenaniyétit
xamakapitzi tu ni tlan catlahuaniyan.

Jesus lichihuindn tu ixlitlahuat ti katxtakndn

16°T{ katxtakndn xlacata nalakachixcuhui Dios,
ni camasilh nac ixlacan lakaputzama la tala nama
ti talakati takskahuinan; xlacan con takatxtaknan
tadn ni tzamacan xlacata nacacxilhcan talaka-
putzamana porque takatxtaknamana, pero Dios
nitd ama calimanuni ixtakatxtaknican. 17 Cama
cahuaniyan tu militlahuatcan: Ti katxtaknan tlan
calakachdkalh y tlan catacaxtdyalh 18 xlacata niti
nacatzi para katxtaknama. Pero Minticu xalac
akapun ti tzek acxilhman nalipaxahuayan, y xla
namaxquiyan mintaxokgn nima mininiyan.

Jests lichihuinan nitu limacudn tumin nac
akapun

(Lc.12.33-34)

19°Ni pucuta calacputzatit makstokatit lhuhua
tumin, lactldn litacaxtay, y tu lilatamacan
caquilhtamacu  porque juu  talaktzanka,
calacuacdn, y kalhananin skdlalh tahuilana tu tlan
natakalhdn. 20 Huixin calacputzatit makstokatit
laclanca talacapastacni, tlan pat lipinatit pues hua
si ama camacuaniyan lipaxdu nalilatapayatit nac
akapun. Ana nitu laktzanka, ni para kalhananin
tlan tamaklhtiydn. 21 Y ana ni namakstokatit
lata ta naliscujatit caquilhtamacy, and ama
tamakxtaka minacujcan y milistacnican.

Jesus limacan lakastapu ixlilacahudn quimac-

nicdan
(Lc.11.34-36)

22 Cahuanipa Jesus:

—Aquit ccatamalacastucniyan milakastapucan
la aktuy ldmpara tu lilacahuandn mintala-
capastacnican. Para tlan talakskoy huix
kalhiya staranca taxkaket y tancs latapuliya.
23 Pero para milakastapu ni takalhi staranca
taxkaket, jlaktzankanita! Pues nac milatamat
ni tancs latapaya y la capaklhtutd latapuliya,
y ti capaklhtutaj tlahudn, jtuhua ama huanini
nalakchan Dios, pues ni kalhi ta lilacahuanan
ixmacni!

Jesus lichihuindn Dios y ti kalhi tumin

(Lc.16.13)

24°T{ lipahudn Dios y ti lipahuan huata ixtumin,
cama catamalacastucniyan chatum tasacua. Xla
ni la catascuja chatuy patron pihua quilhta-
macu, porque nataralin y nakaxmatni chatum, y
nasitzini y nataratlahua xachatum; y na chuna ti
kalhi tumin para malaktzankeni ixtalacapastacni
aktzonksua Dios.

Jesus lichihuinan la Dios camaktakalha ixcaman
(Lc.12.22-31)

25 Cahuanipa Jesus:

—Ni pucuta calipuhuantit tu nalitaxtuniyatit
chali chali, y ta nalilhakanandtit. Quilahuaniu,
ia poco ni mas macudn milistacnican que
mintahuajcan? ¢Ni - lipaxahuayatit la katzi
mimacnicdn masqui ni kalhiyatit milhakatcan?
26 Huata cacalilacahuandantit la talamana
lactza spitu. Xlacdn ni tachalhcatnan, ni para

tatamahud, ni para tamaqui ixtahuajcan; y
Mimpuchinacan Dios nicxni cakxtakmakan chali
chali camaxqui ixtahuajcdn ta natalilatama.
Para xla ni caktzonksud lactzu spitu, ¢nicu
lipuhuana nacaktzonksuayan huixin ixcaman?
27 Quilahuaniu, ¢nicu yda cristiano masqui pucuta
lipuhuan tlan limahuaca alaktzu ixlatamat?

28 ’;Huanchi pucuta lipuhuanatit milhakatcan
tu nahuiliyatit? Calilacahuanantit lactza xanat
nima tastaca caquihuin. Xlacan ni talakaxtoko,
ni para tatamahud ixlhakatcan; 29 y masqui
rey Salomoén cahuililh lThuhua lactldn ixlhdakat,
nicxni macchdnilh la talhakanan lactzi Xdanat
xala caquihuin. 30 Mimpuchinacadn Dios
camalhaké huak licuxtut y lactzi xdnat masqui
catzi xlacata ni ixlimakas catancacan, tascaca
y calhcuyucan. Y para huixin ixmaxquitit
milistacnican ixlihuak minacujcdn, jtucu ni
ixtlahualh milacatacanlaktakalhin lacchixcuhuin!
31-32 Huixin ni cacamakslihuekétit ixkasatcan
nama ti ni talipahuan Dios. Xlacan chali chali
talacputzamana la natalaktaxtutama; pero huixin
yaj calipuhuantit mintahuajcan y milhakatcany ta
nalilatapayatit pues Mimpuchinacan Dios nima
kalhiyatit catzi lata td maclacasquindtit y xla
nacamaxquiyan. 33 Pero pula camakantaxtinitit
Dios tu lacasquin milacatacdn, y huak lata tu
namaclacasquindtit nac milatamatcan ixacstu
nacamacamaxquiyan. 34 Aquit ccahuaniyan,
yaj calipuhudntit la pat lakaxkakayatit ixlichali,
huata Dios catzi ta militldhuat nahudn pues
katunu chichini Dios lilhcanit tu lacasquin
naquitaxtu.

Jesus  lichihuinan niti  calhcuyuydhualh
ixtacristiano
(Lc.6.37-38,41-42)

1’Huix ni scarancua caputzani la natakasniya
ixtalakalhin mintacristiano, xlacata astan na ni
quilhpaxtum namaxokonicana mintalakalhin.
2 Pues Dios ama lhcuyuyahuaydn na chund
la calhcuyuyahuaya mintacristiano, y
ama maxquiyan mintaxokdn na chund Ila
maxquiya ixtaxokgn mintacristiano. 3 Aquit
ccakalasquiniyan, ¢nicu licxila actza palhma
nima lacatanuma mintacristiano nac ixlakastapu
pero ni maklhcatziya xlacata nac milakastapu
lacatanumdn mas lanca actzd quihui? 4 Chi na
ccahuaniydn, ¢nicu tiyaya licamama huaniya
mintacristiano: “Cama lacamaxtuyan nama
palhma nima lacatanumdn nac milakastapu”,
y huix ni maklhcatziya xlacata lacatanumdn
mas lanca actzu quihui nac milakastapu?
5 jAkskahuind chixcud! Pula camaxtu namd quihui
nima lacatanuman y ni malacahuaniydan, y astan
tlan nalacamaxtuya palhma nac ixlakastapu
mintacristiano.

6 *Tlan calilacpuihuanti acxni camaxquiputuna
chichi lactasicunatlau tahua; na chund ni para
cacalakmacapi paxni mintapixnu xla oro pues
ni talakapasa, tlan huata natamalakxpalaké y
hasta tlan litakalhpuspitdn xlacata naxcayan.
Jaé quitaxtu laclanca ixtalacapastacni Dios
ni caminini camaxquicdn ama cristianos

ti ni tamacchani ixtalacpuhuancan y caj
natalikalhkamanan.

Dios malacqui ixpuhuilhta acxni talakatlaka ix-

camdn
(Lc.11.9-13;6.31)

7Cahuanipa Jesus:

—Acxni tu maclacasquina, camaksquinti
Mimpuchina Dios, y xld& namaxquiyan.
Calacaputza tu makatzankaya y natakasa;
calakatlakti puhuilhta y namalacquinicana para
ni tatlajiya. 8 Porque ama ti squin ti maclacasquin
maxquicdn, y ti putza tu makatzanka takasa, y ti
lakatlaka puhuilhta malacquinican.

9 Huixin calakapasatit cristianos, quilahuaniu,
iticu ya xaticu maxqui ixkahuasa actzu chihuix
acxni maksquin actzu simita? 100 ¢ticu maxqui
ixkahuasa tantum luhua para maksquin actzu
xalihua tamakni? 11 Huixin catziydtit masqui
chatum chixcu snun lanit, maxqui ixkahuasa tu
maclacasquin. Entonces ¢nicu lipuhuanatit xla-
cata Mimpuchinacan Dios ni caticamaxquin tu
huixin maclacasquindtit para maksquinatit?

12°Chi tancs cama calacspitniyan ti huamputin
ixtapaksit Moisés y lata tu tamasilh profetas: cat-
lahua ixlacatacdan cristianos na chuna lata ti huix
ixlacasquinti catatlahualh milacata xamakapitzi.

Jesus lichihuinan aktum  puhuilhta ni
lilacchancdn Dios

(Lc.13.24)
13 °Ti{ talakchamputun Dios cataputzalh
talactanu namd titza puhuilhta. Porque

hui xaktum tilanca puhuilhta y tijia nima



SAN MATEO 7:14 XXViii SAN MATEO 7:20

lichancadn nac puakxtakajni; jaé snun tilanca
y tlan tlahuacan lata lacasquincan y lhuhua
talactlahudn masqui malaktzankenan. 14 Pero
huixin ni cacatakokétit, jcatatlihuéklhtit
calactanutit titzu puhuilhta y calactlahudantit
jaé titzu tijia nima lilakchancan Dios pues lhuhua
cristianos nicxni talakatakasa!

Jesus lichihuinan la calakapascan ixtahudcat

quihui
(Lc.6.43-44)

15 °Nac milatamatcan skalalh catlahuantit xla-
cata ni aktziyaj natachipayan nama ti talakati
takskahuinan. Xlacan tamakalhchihuinindn la
lacmanso borregos, pero ixnacujcan la xla lapanit;
y para litamakxtakatit talindn nac laclixcajnit tijia
xlacata namalaktzankeyan. 16 Huixin catziyatit
xlacata akatum lhtucun ni masta ixtahuacat uvas,
y akatum kajni ni mastd ixtahudcat skatan; pues
na chuna jaé akskahuinanin lacchixcuhuin tlan
calilakapascan ixkasatcan ixtascujutcan nima tat-
lahua. 17 Akatum quihui tlan lilakapascan ix-
tahudcat nima masta; nima tlan quihui masta tlan
ixtahudcat y nima ni tlan quihui masta ni tlan
ixtahudcat. 18 Ama quihui nima mastad laksaksi
y lakkama ixtahudcat nicxni talakxtapali y nima
masta lacxcuta y laclixcajnit ixtahudcat na chuna
nicxni talakxtapali. 19 Huak jaé quihui nima
tamasta laclixcdjnit ixtahuacatcan catancacan y
camapucan nac lhcuyat, y jaé akskahuinanin lac-
chixcuhuin na chund natakspuld. 20 Aquit huak
ccalacspitninitan la nacalilakapasatit ixkasatcan
jaé cristianos acxni nacakskahuiputunan.

Jesus lichihuinan ti calimacdan xlicana
talipahuan

(Lc.13.25-27)

21°Ni huak cristianos ti talitanu quintalipahudn
natachan nac iXpaxtun Dios masqui
quintalimacan aquit Ixpuchinacan. Aquit
ccahuaniydn huata taman tachan nac akapun
ama ti xlicana tamakantaxti nac ixlatamatcan
tu limapaksindn Quintici Dios. 22 Acxni Dios
nacatatlahua taxokén huak ixcamdn, lhuhua
taman quintahuani: “Huix Quimpuchinacan,
aquin ccalichihuinadn ixlacatincan cristianos y
militlihueke ccalimacmaxtuu ti ixcamakatlajanit
tlajand y lhuhua laclanca tascujut ccalitlahudu
mintacuhuini” 23 Y como aquit ccalakapasa
ixnacujcadn cama cakalhti: “Catakenutit ni cya
porque aquit nicxni ccalimacdn la xlicana
quilalipahuandu, huixin ixliakskahuinanatit
quintacuhuini ixlitlahuayatit ta ni tlan.”

Aktum chiqui tamd acxni sendn
(Lc.6.47-49; Mr.1.22)

24 "T{ kaxmata tu ccalimapaksinitan vy
makantaxti nac ixlatdmat, cama limacan la
chatum skalala chixcu ti tldhualh ixchic y matijulh
xachaya nac cachihuixni. 25 Acxni tzdculh senan,
tatlancanalh y milh akxtuldn, ixchic ama chixcu
ni tamalh, ni para ta lanilh porque xachaya tlan
ixtiju nac cachihuixni. 26 Pero ti kaxmata tu
ccalimapaksinitan y ni makantaxti nac ixlatdmat
cama limacan la chatum takalhin chixcu ti
tldhualh ixchic y matijulh xachaya nac stilhua
tiyat. 27 Y acxni tatlancanalh y milh akxtuldn,

ixchic ama chixcu tuncan tdmalh porque xachaya
ni tlan ixmatijunit, jixacstu laktzankalh!

28 Jesus calichihuinalh jaé talacapastacni la
ixlilatamatcan cristianos, y la takaxmatkolh
ixtachihuin ni ixtacatzi td natahuan 29 pues
lata ta ixcalimapaksinit ixcahuaninit la chatum
chixcu ti xlicana macchani talacapastacni, y ni la
xamakapitzi ti na ixtamasi ixtachihuin Dios nac
ixputamakstoknicén judios.

8

Jesus maksani chatum leproso
(Mr. 1.40-45; Lc. 5.12-16)

1 Jesus tzuculh talacactd amd sipi ni
ixcamakalhchihuininit cristianos y huak
tatakokelh. 2Y ya para ixchdn ni ixama acxni
chatum chixcu ti ixkalhi lepra tatat tatzokdstalh ni
ixtlahuama y huanilh:

—Quimpuchina, ccatzi tlan quincuchiya, para
lacasquina caquimaksani.

3X14 lakasut macxdmalh ama chixcu y kalhtilh:

—Clacasquin, y caksananti tuncan.

Huata chihuinalh Jesus, ama chixcu tuncan
takenunilh ixtatat. 4 Pero antes nakxtakyahua
limapdksilh:

—Niti calimakalhchihuini la aksananita; pula
capit putzaya chatum cura xlacata nacxilan y
na camasta mililakachixcuhuin la huanit Moisés
ixlimastatcan acxni taksanan ti takalhi nama
tatat, y xahua chund catihud yaj najicuaniyan
namalacatzuhuiydn porque yaj kalhiyan tatat.

Jesus maksani ixtasacua chatum capitan ro-
mano
(Lc.7.1-10)

5 Jesus titum tayapa nachdn nac Capernaum
y lihua ixchamaja nac cachiquin acxni
malacatzuhuijlh chatum capitdn romano, 6 y
maksquilh aktum litldn hudnilh:

—Sefor, clacasquin namaksaniya quintasacua.
Xla ketd nac tama porque ni la tlahuan la-
clunchunit y snun akxtakajnama.

7 —Nita calipdhuanti, aquit nacdn maksani
mintasacua —kalhtilh Jesus.

8 Pero x14a huanipa:

—Sefior, aquit ni cmataxtuca natanu nac
quinchic chatum talipau tlan chixca la huix;
para maksaniputuna quintasacua huata
calimapaksinanti mintachihuin xlacata naksanan
y ccatzi quintasacua naksanan. 9 Pues huix
catziya xlacata aquit soldado y na quintamapaksi
tunuj mas xalactalipau lacchixcuhuin, pero
na tahuilana soldados ti tlan ccamapaksi y
xlacan quintakaxmatni. Acxni cuani chatum:
“Capit ni cama malakachaydn”, xla tuncan an;
y para cuani chatum: “Catat juu”, xla tuncan
min; y Xanimata quintasacua tu climapaksi
catldhualh, xla tuncan tlahua. Hud clihuaniyan
aquit clipahudn mintachihuin.

10 La kaxmatkolh amad tachihuin Jesus cacnilh
ama capitan romano y cahudnilh ama ti ixtatako-
kenit:

—Lata clatapulinit nac Israel ni xactakasnit ni
para xackaxmatnit chatum chixcu ti lipahuanit
quintachihuin ixlihuak ixnacu la jaé capitan.

11 Chi tancs cama cahuaniydn ti ama quitaxtu:
lata ixlitilanca caquilhtamacu lhuhua cristianos ti
calakmakancan porque ni judios tlan ama tachan
ana ni hui Dios nac akapun y ama tatapaxahua
nac ixpulatamancdn nima camaxquinit Dios
xalakmakan quilitalakapasnican Abraham, Isaac
y Jacob. 12 Huak israelitas ti ixcamalacnunit Dios
ama camaxqui ixputahuilhcan nac ixtapaksit
amaca camacancan alacatunu ni capaklhtuta nac
puakxtakajni ana ni nataxokonan. iKoxitanin,
ana ama tatasa y tatatlancani lata talipuhuan
ixtakxtakajnican!

13Jesus calitlan huanilh ama capitan:

—~Capit nac minchic y yaj cakatuyunti;
huix lipdhuanti quintachihuin y mintasacua
aksananitta.

iXlicana pihua ama quilhtamacu ixtasacua ama
capitan tuncan aksanalh!

Jestis maksani ixpuhuitichat Simon Pedro
(Mr. 1.29-31; Lc. 4.38-39)

14 Astdn Jesus alh nac ixchic Sim6n Pedro, y
acxilhli ixpuhuitichat Pedro ixketa nac ixputama
ixkalhi palha lhcuyat. 15 X14 lakasut limacxamalh
ixmacan ama chat y tuncan takenunilh ama palha
lhcuyat nima ixputima. Astan uyu taquilh y
tzuculh tlahua tahua ta nacalitahuayan.

Jestis maksani lhuhua tatatlanin

(Mr. 1.32-34; Lc. 4.40-41)

16 Ixlipuntza acxni tzuculhd tapaklhtuta,
caliminca ana ni ixui Jesus lhuhua tatatlanin
ti ixcamactanuma ixespiritucdn tlajananin
y ti ixtakalhi tipakatzi tatat. Xla huata

ixlimapaksinan ixtachihuin y huak tlajananin
ixtataxtu y tatat ixtatakend ixmacnican
cristianos, y ni chatum tatatla tamakxtakli. 17 Hua
jaé ixtascujut Jesus limakantaxtilh tu ixtzoknit
ixlacata profeta Isaias: “Hud macpatikolh y
camalaktzankelh quintasipanitcan y quintatatcan
nima ixquincaputiman.”

Jesus ni matlani catachokolh ti takoké
(Lc.9.57-62)

18 Como mas lhuhua cristianos ixtachimana ni
ixui Jesus, x1& cahudnilh ixdiscipulos catatacaxli
porque ixama tadn ixaquilhtutu chuchut Galilea.
19 Pero chatum skalala ixmakalhtahuakenacan
judios malacatzuhuilh y huanilh:

—Maestro Jesus, aquit ctakokeputundn lata ni
huix napina latapuliya.

20X14 kélhtilh:

—Aquit nitu ckalhi, lactza zorras takalhi
ixpulhtatacan nac lhucu, vy lactza spitu
ixmasekecdn, pero aquit Xatalacsacni Chixcu
ni para ckalhi tu cliacxticatnan acxni clhtata.

21 Chatum ti na ixtakokeputun na hudnilh:

—Quimpuchinacan Jesus, aquit nactakokeyan
pero quilikalhi hasta xni nani quinticu y tlan nac-
muju.

22 —T6 —XKkalhtilh Jesus—. Para quin-
takokeputuna, chi tuncan caquintakoke vy
cacalimakxtakti ti la xanin talamana pihua ti
catamujulh ixnincan; pero huix mas macuaniyan
caquintakoke.

Jesus maxuncu akxtulun nac chuichut
(Mr.4.35-41; Lc. 8.22-25)

23 La catachihuinankolh jaé lacchixcuhuin,
Jesus catatajulh ixdiscipulos nac aktum barco
xlacata natachdn ixaquilhtutu ama chuchut. 24 Ni
makat ixtatlahuanit acxni takétalh akxtulin nac
chuchut y tzuculh litatzama chuchut ixbarcojcan.
Pero Jesus ni ixcatzi porque itlhtatanit ixtankén
barco. 25 Ixdiscipulos lacapala tamastdcnilh y
tahudnilh:

—Quimpuchinacan Jesus, quilalakmaxtau.
jAma taktzijaé barco y amanaj muxtuyau!

26Jesus cakalhtilh:

—¢Nicu alh  milicamamacadn la huanatit
quilalipahuanau?

Jesus tayalh vy calimapaksilh ixtachihuin
catakénulh ama akxtulun, vy tuncdn acs

tatutakolh. 27 Xlacdn huata tzuculh taralacacxila,
y ixtarahuani:

—¢Cha ticu ya chixcu jaé? jHasta na tlan takax-
matni un y pupunu acxni catachihuindn!

Tamuxtu lhuhua paxni
(Mr. 5.1-20; Lc. 8.26-39)

28 Tachalh ixaquilhtutu chuachut lacatum
pulataman huanicdn Gadara, y acxni
tactalh talipataxtulh chatuy lacchixcuhuin
ti iXxcamactanunit putum ixespiritucan
tlajananin. Xlacan ixtalamana nac lhucu nima
ixlacahuaxcanit nac talhpdn ni ixcapumujucan
nin; snun laclicuanit ixtahuanit y hua xlacata niti
ixlactlahudn ni ixtalatapuli. 29 Tatalacatzuhuilh, y
acxni tacxilhli Jesus tzuculh tamaktasi:

—Huix Ixkahuasa Dios, ¢huana tanita
quilapaktanuydu? iNi caquilamakxtakajniu pues
ya acchan quilhtamacu nacxokonandu!

30 Como ixtahuayampuld putum lhuhua paxni
and lacatzu, 3! amd ixespiritucdn tlajananin
calitlan tahuanilh Jesus:

—Para quilatamacxtuyau ixmacnican
jaé lacchixcuhuin quilamaxquiu litlan
naccamactanuydu ixmacnican nama paxni.

32X14 cahudnilh:

—Pues capitit.

Ama tlajananin tamactaxtulh ama lacchix-
cuhuin y tamactanulh ama paxni; pero huata
tatanulh huak tzuculh talactzalanan la catachiyalh,
y lacatum ni cakalhpulujua tapatastakolh y
ana tamuxtukolh amd paxni nac chuchut. 33 Ti
ixtamaktakalhmana amad paxni caj la nitu tachalh
nac cachiquin y talichihuinalh tu ixtakspulanit
ixpaxnicdn y ama lacchixcuhuin. 34 Lhuhua
cristianos tdalh tacxila tu ixquitaxtunit y astan
tahudnilh Jesus ni catamakxtakli ixpulatamancan
y caalh alacatunu.

9

Jesus maksani chatum ti laclunchunit
(Mr.2.1-12; Lc. 5.17-26)

1 Jesus catatajupd ixdiscipulos nac barco y
tachampa ixaquilhtutu chuchut y tdalh ama
cachiquin ana ni ixanit latamd. 2 Anda ixlama
acxni lichinca chatum chixcu ti ixlaclunchunit;
ixpulimincan camilla porque nild ixtlahuan. Jesus
acxcatzilh tuncan xlacata ama lacchixcuhuin

ixtalipahudn hua tlan namaksani ixtatatlacan, y
hua lihuanilh ama tatatla:

—Tic, yaj tu calipihuanti, huak mintalakalhin
aquit cmatzankenaniydn.

3 Makapitzi lakskalala ixmakalhtahuakenacan
judios como na and ixtahuilana takaxmatli
ixtachihuin y tzuculh talacpuhudn: “Jaé chixcu
likalhkamanama taralacataquima Dios.” 4 Pero
Jesus acxcatzilh tu tzek ixtalacpuhuamana y
chuné catachihuinalh:

—¢Huanchi  siempre kalhiyatit ni lactlan
mintalacapastacnican? 5 Quilahuaniu, stucu mas
tuhua makantaxtican, huanican chatum chixcu:
“Huak  mintalakalhin = cmatzankenaniyan”,
0 huanicdn: “Cataqui, casacti mincamilla y
catldhuanti”? 6 Aquit Xatalacsacni Chixcu cama
calimalacahuaniyan ixlitlihueke quintachihuin;
para cmaksani jaé chixcu ni 14 huanatit ni
ckalhi litlihueke nacmatzankendn talakalhin
caquilhtamacu.

Jesus hudnilh ama tatatla:

—Aquit climapaksiyan, cataqui, casacti min-
camilla y capit nac minchic.

7 Ama chixcu ti ni 14 ixtlahudn tuncan
taquilh, tzuculh tlahuan y ixacstu alh nac ixchic.
8 Huak cristianos ti ixtacxilhli ta tldhualh Jesus
tapaxcatcatzinilh Dios la ixmaxquinit ixlitlihueke
ama chixcu xlacata nacalimalacahuani ixtascujut.

Jesus huani Mateo catakokelh

(Mr.2.13-17; L¢. 5.27-32)

9 Jesus alh alacatunu y titdxtulh ana ni
ixcamatajicdn cristianos tu ixlilakaxokotcan.

Ana ixui chatum chixci huanican Mateo
ixmatajinama. Jesus hudnilh:

—Huix na caquintakoke ana ni cama an.

Xla akxtakuililh lata td ixtlahuama y tuncan
takokelh Jesus.

10 Maktum Jesus alh huayan nac ixchic Mateo,
xla catdalh ixdiscipulos, y ana ni camahuica na
tdmilh tahuayan lhuhua ti ni ixcacxilhputuncan
ixmalakaxokenanin tumin, na chuna lhuhua tiix-
talaktzankanit y nitu ixcalicxilhcan. 11 Makapitzi
fariseos ti scarancua ixtamakantaxti ixley Moisés
tacxilhli ti ixcatahuayama Jesus; ni tamatlanilh y
hua talihudnilh ixdiscipulos:

—¢Huana mimakalhtahuakenacan
catatalakxtumi nama ixmalakaxokenacan tumin
y ti talaktzankanit?

12 Jesus cakdxmatli tu ixtaquilhuamana vy
cakalhtilh:

—Aquit ccatatalakxtumi porque huata tamacla-
casquin doctor ti takalhi tatat, y ti ni 1a tacatzan
y tapuhudn tlan talamana ni tamaclacasquin
cuchind. 13 Tlan camakachakxitit jaé ixtapdsit
Dios nima matzokénalh nac Escrituras: “Ni
clacasquin quintalilakachixctuhuilh quincaman
ixquitzistancanin, mas cmatlani quilhpaxtum
cataralakalhamalh.” Huad ccalihuaniyan, aquit ni
ccalakminit ti tapuhuan tlan talamana, aquit
ccalakminit ti tacatzi talaktzankanit xlacata
natalakxtapali ni tlan ixlatamatcan.

Kalasquinican Jesus tu limacudn katxtaknancdn
(Mr.2.18-22; Lc. 5.33-39)
14 Maktum litum makapitzi ti ixtatakoké Juan
Bautista tamalacatzuhujlh Jesus y takalasquinilh:

—Aquin y nama fariseos tzapu
clilakachixcuhuiydu Dios quintakatxtaknicdn,
pero huix ti takaxmatdn, ¢huanchi ni
takatxtaknan?

15 Jesus calitachihuinalh la ixquitaxta ti ix-
tatakoké:

—Para chatum kahuasa tamakaxtoka vy
cahuaninit ixamigos natatapaxahua nac fiesta, ni
matlani ti nakatxtaknan y ni nahuayan; pero
acxni nachan quilhtamacid nadn amda xaliit
kahuasa, na chuna la aquit cama an alacatunu,
entonces quidiscipulos na ama takatxtaknan.

16 ’Lata tu ccamasinimdn huak sasti takalhchi-
huin, hud ccalihuaniydn ni minini ti nalilakuili
aklhchu ixkan nac actzu sasti lhdkat porque acxni
nacheké natactzuhui y mas lanca talacaxtita que
la xapulh ixtalacaxtitnit. 17 Ni para minini
mujucan sasti pulque acxni tlihuekema nac akl-
hchu ixmakxuhua borrego, porque nama sasti
pulque tlan mapapanka y acxtum talaktzanka.
Hua xlacata minini mujucan sasti pulque nac sasti
ixmakxuhua borrego xlacata acxtum natatatli-
hueklha y natatayani.

Chatum puscat xamandi ixlhdkgt Jestsy aksandn
(Mr. 5.21-43; Lc. 8.40-56)

18 Maktum lata ixcatachihuinamajcu
cristianos chilh ni ixya Jesus chatum xapuxcu
tl ixtamakalhtahuakenan nac sinagoga ixuanican
Jairo. X14 tatzokostanilh y hudnilh:

—~Quintzumat puntzujcu nikolh, pero ccatzi
nalacastacuandn para huix limacxamaya
mimacan.

19 Jesus matlanilh y catdalh ixdiscipulos nac
ixchic Jairo. 20 Pero ixcatakokenit chatum puscat
ti ixkalhiya akcutuy cata lata ixmakstajma
ni 14 ixaksanan. Xld malacatzuhuilh Jesus y
quilhpaxamadnilh ixtldkat; 21 porque ixpuhudn:
“Para cxamani ixlhakat Jesus ccatzi nacaksanan.”
22 Jesus acxcatzilh tu ixtlahuanit y talakaspitli,
hudnilh:

—Nana, yaj tu calipihuanti, huix pat aksanana
porque quilipahuanita; tlan crnaksaniyan.

La chihuinankolh tuncan aksanalh ama puscat.

23 Ixlipuntza tdchalh nac ixchic Jairo, vy
Jesus acxni cacxilhli musicos lilakaputza
ixtatlaknamanaja y lhuhua ixtatasamana,
24 cahudnilh:

—Huak cataxtutit porque jaé tzumat ni xanin la
puhuanatit, x1a huata lhtatama.

Xlacan tzuculh talikalhkamandn y talitziyan;
25 pero Jesus cahuanipa catatdxtulh, y acxni
tataxtukolh x1a tanulh ni ixmd amd xanin
tzumat. Makachipalh, lakasut maquilh, y
tuncan lacastacudnalh. 26 Lata ixlitilanca ama
pulataman huak cristianos tzuculh talichihuinan
la ixmalacastacninit ama tzumat.

Jestis camaksani chatuy lakatzin

27 Acxni quitdspitli nac ixchic ama chixcu,
chatuy lakatzin tatakokelh y tzuculh tamaktasi:

—Ixlitalakapasni rey David,
jcaquilalakalhamau!

28 X1a ni tayalh, pero la chalh nac dkxtaka ni
ixtamakxtaka cakalasquinilh:

—Huixin quilatakokenitdu, ¢puhuanatit tlan
naccamalacahuaniyan?

—]Jé, Quimpuchinacan. Ccanajlaydu mintachi-
huin y ccalipahuandn —takalhtilh.

29 Jesus calilacaxdmalh  ixmacdn nac
ixlakastapucan, y cahuanipa:

—Para canajlayatit tlan ccamalacahuaniyan
jcatalakdkelh milakastapucan!

30 Amad lakatzin caj la nita talacahuédnalh. Pero
Jesus calimapdksilh niti catalimakalhchihuinilh
para hud ixcamaksaninit. 31 Xlacan ni takdxmatli y
la tataxtulh ama akxtaka tzuculh talichihuinan ama
pulataman ti ixcamaksaninit.

Jestis maksani chatum koko chixcu

32 Apenas ixtanit amd lacchixcuhuin acxni
tachilh makapitzi cristianos ixtalimin chatum
koko, ixespiritu tlajand chu ixtlahuanit pues
ixmakatlajanit ixtalacapastacni. 33 Jesus
limapdksilh ama tlajana cataxtulh ixmacni
ama koko, y la makxtakkolh xla tuncan tlan
chihuinalh. Lhuhua cristianos tapaxahuakolh;
ixtahuan:

—Juud nac quimpulatamancadn Israel nicxni
ixacxilhnitau chatum chixcu ti tlan catlahua
tascujut la jaé.

34Ti ni ixtamatlani ixtascujut Jesus hua fariseos
porque ixtahudn:

—Nama chixcu tlan camacmaxtu cristianos ix-
espiritucan tlajand porque tascuja y lipahuan pi
hué xapuxcu tlajana.

Jesus calakalhaman la talamana cristianos

35 Jesus tzucupa calakatzald ama calacchiquin
xala ama pulataman; nac ixputamakstoknican
judios ixcamakalhchihuini cristianos la Dios
ixmalacatzuquiputun ixtapdaksit nacixlatamatcan.
Ixcamaksani ti ixtatatld, ixtakalhi tipakatzi
tatat y tasipanit. 36 Xla acxni ixcacxila lhuhua
cristianos  ixcalilakaputza la ixtalamana;
ixcalimacdn la xataktzankan borregos nima
ni takalhi ixpuchinacan ti nacacuentaja,
jhuak ixtalaktzankanit! 37 Ixnacu ixlipuhudn
la nacamaktaya cristianos, hud calihudnilh
ixdiscipulos:

—Xlicana hui lhuhua cristianos xataktzankan,
y quitaxtd la acxni hui lhuhua lixkdnat y nita
lhuhua chalhcatnanin ti natamaqui tachandn.
38 Huixin camaksquintit Mimpuchinacdn Dios
cacamalakachalh ixlitilanca caquilhtamacu mas
chalhcatnanin ti natamaqui ixtachandn.

10

Jesus calacsaca ixapOstoles y camalakachd na-
talichihuindn

(Mr.3.13-19; Lc. 6.12-16)

1 Maktum Jestus camamakstokli ama chacutuy
ixdiscipulos ti ixcalilhcanit natalichihuinan y
camaxquilh litlihueke natamaksani ti takalhi
tipakatzi tatat y tasipanit, na chund tlan
natamacmaxtu cristianos ti ixcamakatlajanit
tlajana.

2 Jaé chacutuy ixdiscipulos ti calilhcalh
ixcahuanican:

Simon, pero Jesus limapacuhuilh Pedro;
Andrés ixtacam Simon;

Jacobo y Juan ixlakkahuasan Zebedeo;

3Felipe, Bartolomé y Tomads;

Mateo, ti ixmalakaxokendn tumin;

Jacobo, ixkahuasa Alfeo;

Lebeo, ti na ixlimapacuhuican Tadeo;

4 Simon, ti xapulh ixcatalapuld putum cristianos
ixtalitapacuhui cananistas;

Judas Iscariote, ti astdn macamadstalh Jesus ix-
macancdn ixenemigos.

Jestis camalakacha ixdiscipulos natamakahuani

ixtachihuin
(Mr. 6.7-13; Lc. 9.1-6)

5 Lata ya ixtataxtu ni ixama camalakachd, x1a
cahuénilh la natalichihuinadn y la natald ana ni
natachan:

—Ni capitit camakalhchihuiniyatit
ixpulatamancan ti ni judios, ni para cacalakpitit
nama ti talamana nac Samaria; ¢ huixin huata
cacamakalhchihuinitit ti la xataktzankan
borregos talamana juu nac quimpulatamancan
Israel. 7 Cacahuanitit la Dios cacxilhlacachdn y chi
malacatzuquiputun ixtapaksit nac ixlatamatcan.
8 Cacamaksanitit ti takalhi lepra, ti takalhi xatuta
ya tatat; cacamacmaxtutit cristianos tlajananin
nima camakatlajanit y cacamalacastacuanitit
ti apenas tanikonit. Aquit ccamaxquiyan jaé
litlihueke td naliscujatit nitd ccamatajin, y
huixin acxni nalimaksaniyatit ti tatatla na nitu
camatajitit mintascujutcan.

9 ’Lata ni napindtit ni calipitit tumin tu
namaclacasquinatit nac tijia; 10 ni para cacucatit
mintahuajcan tu nalihuayanatit; ni para calipitit

tunuj lixtoko; cataxtutit lata yandantit huata
milhakatcan y mintatunucan nima huilinitantit.
Pues ama ti nacamakalhchihuiniyatit caminini
nacamahuiyan porque chatum tasacua cana
ixchau siempre lakmaxtu.

11 "Nac aktum cachiquin ni nachipinatit,
caputzatit ixchic chatum chixcu ti tlan catzi y
ana calatapatit hasta xni napinatit alacatunu
cachiquin. 12 Acxni natanuydtit, calitldn
cachihuindntit y cacahuanitit ta lipuhuanatit
ti talatanumana. 13 Para lactlan tacatzi,
camaksquintit Dios  cacasicunatldhualh vy
nitu cacatzankanilh; pero ti calakmakandn,
calimakxtaktit, nitt  camaksquintit  Dios
ixlacatacan. 14 Para nac aktum d&kxtaka o
aktum cachiquin ni takaxmata mintachihuin
y ni camahuicanatit, nac ixlacatincan
cacatutincxcantit pokxni nima catantutahuacan
xlacata natacxila ni lakatiydtit ixkasatcdn, y
tuncdn cataxtutit. 15 Nitd mas cacahuanitit,
ixacstucan talaktzankanit; porque acxni Dios
nacatatlahua taxokén huak ixcaman nama
cristianos ama takalhi mas licuanit castigo que
ama laclixcajnit cristianos ti ixtalamana makan
nac cachiquin Sodoma y Gomorra.

Lhuhua ama calakmakan ti talichihuinan Jestis

16 ’Aquit ccamalakachamdn la lacmanso
lactzu borregos nac ixpulatamancan laclicudnit
coyotes. Huixin, jskdlalh calatapulitit la
tlahuan tantum luhua, pero acs catamakxtaktit
tad nacatlahuanicandtit la tantum actzu
paloma! 17 Ni cacamakaklhdan ti ama

caquitaxtuniyan pues pat camacamastacanatit
ixlacatincdn mapaksinanin judios y hasta pat
camakxtakajnicanatit nac ixputamakstoknicdan.
18 Ama chan quilhtamacu pat calipincanatit
caj quilacata ixlacatincdn reyes y laclanca
mapaksinanin. Xlacan ama camakalhapaliyan,
pero chuna jaé tlan naquilalichihuinandu
ixlacatincan gobernadores, ixlacatincan
cristianos ti ni talakapasa Dios para xlicana
quilalipahuangu. 19 Huixin nitu calipuhudntit
tu pat kalhtinandtit y ta pat huanatit acxni
tu nacakalasquiniyan ti nacamakalhapaliyan
pues Mimpuchinacdn Dios ama akchipa
mintalacapastacnican y hua ama chihuinan
milacatacdn; 20y minquilhnicdn huata
ama chihuindan tu nacamacxcatziniyan
ixtalacapastacni ixespiritu Minticucan ti hui nac
akapun, y ni micstucan pat laktaxtuyatit.

21’Ama chan quilhtamacu acxni chatum chixcu
ama macamasta ixtacam xlacata namaknican,
chatum xatich ama liakskahuinan ixkahuasa
xlacata namakxtakajnican, y chatum kahuasa
ama taralacataqui ixticu y hasta namacamasta
xlacata namaknican. 22 Chi ccahuaniydn, caj
quilacata lhuhua ama calakmakandn, pero ama
tI ni tachokd y tayani hasta xni natitaxtuko jaé
ni lactldn quilhtamacy, nama ama lakmaxtu
ixlistacni. 23 Para nac aktum cachiquin ni
cacxilhputuncanatit y caputlakacanatit, catzalatit
alacatunu cachiquin, ni catatlajitit. Pues aquit
Xatalacsacni chixcu ccamalacnuniyan xlacata
cama calakchinan lata ya para lakatzalakoyatit
nahudn calacchiquin xalac Israel.

24 ’Camakachakxitit quintachihuin: chatum
limakalhtahuaket ti kalhtahuakamajcu ni
l4& akapuld ixmakalhtahuakena, y chatum
tasacua ni l& mas lanca huan la ixpatron
ti liscuja. 25 Hud ccalihuaniydn, chatum
limakalhtahuaket camakslihuékelh la lama
ixmakalhtahuakend, y chatum tasacua catakokelh
ixlatdmat ixpuchina. Pues aquit clitanu
mimakalhtahuakenacan y la mimpuchinacdn,
y quilimacancén ctascuja tlajand. Calacpuhudntit,
¢tucu ni nacaliyahuacanatit huixin ti quidiscipulos
y ti quilaliscujau?

Ticu mas quilijicuanitcan
(Lc.12.2-9)

26 ’Pero huixin ni cajicudntit td napaxtokatit
porque aktum tancs tachihuin siempre tayani, y
tu tzek tlahuacadn siempre catzican ixlimakas.
27 Ta aquit ccahuaniydn catzisni, huixin
calichihuinantit cacuhuini, y ti tzek ccahuaniydn,
huixin calichihuinantit ana ni tzamacan. 28 Ni
cacamakaklhdn nama cristianos ti tlan tamakni
y talakalhi ixmacni chatum cristiano, pero ni
14 tamalaksputun, ni para talakalhi ixespiritu
chatum cristiano. Huixin mas cajicuanitit
Mimpuchinacan Dios porque x1a tlan malaksputu
y lactlahud milistacnican y mimacnicdn nac
calinin para lacasquin.

29 "Minticucdn nicxni ama cakxtakmakandn.
Cacalilacahuanantit tantuy lactzu spitu, calistacan
nilhuhua ixtapalh, pero ¢a poco Dios ni catziacxni
tapatastd y tani? 30 X1a huak catzi ta tapaxtoka
ta tatlahuanit, hasta xachixit miakxakacan

huak taputlekén kanatunu. 31 Hud xlacata nita
calipuhuantit ta paxtokatit, pues huixin ixcaman
y mas ixtapalh que lhuhua lactzu spitu.

Jests lichihuinan ti maluloka lipahudn ixtachi-

huin
(Lc.12.8-9)

32 "’Ama ti lipaxdu litayd quilipahudn
ixlacatincan cristianos, aquit na lipaxau cama
maluloka ixlacatin Quinticd xalac akapun.
33 Pero ama ti ni litaya quilipahudn ixlacatincan
cristianos, aquit na ni cama litaya clakapasa
ixlacatin Quinticu xalac akapun.

Lhuhua cristianos ama tasitzini caj ixlacata

Jests
(Lc.12.51-53;14.26-27)

34 ’Para puhuandtit cminit calimatancsa
quintachihuin ixlatamatcan cristianos, ni chu
ama quitaxtu porque, masqui ni clacasquin,
caj quilacata ama litzucu tasitzi. 35 Pues caj
quilacata chatum kahuasa ama taramakasitzi
ixtica; chatum tzumat ama taramakasitzi
ixnana; y chatum puhuitini ama taramakasitzi
ixpuhuitichat. 36Y lhuhua litalakapasni masqui
lakxtum talamana ama tamalacatzuqui tasitzi y
taralakmakan caj ixlacata quintachihuin.

37 "Aquit tancs ccahuaniydn, huata cama
limacan xlicana quintakoké ama ti pula aquit
quilakalhaman y calimakxtaka alistan ixnana,
ixticu, ixkahuasa, istzumat; y ama ti ni matlani
tu ccahuanin catlahuatit, mejor ni caquildkmilh.
38 Porque ti quintakoké ni lakcatzan ixlistacni
para makatzanka caj quilacata, y ti ni matlani tu

cmalacny, jnj caquintakdkelh! 39 Ama ti maklihuén
lakmaxtputun ixlistacni ama makatzanka tu
lakcatzan, pero ti ni lakcatzan makatzanka
ixlistacni caj quilacata namd ama lakmaxtu
ixlistacni.

Jesus lichihuindn ti ama mataxtuca ixtaxokon
(Mr.9.41)

40 ’Am4 cristiano ti camaklhtinandn nac ix-
chic, capaxdhualh porque la aquit caquimakl-
htinalh, y ti aquit quintalatamad na talatama Dios
ti quimalakachanit. 41 Ama ti paxcatcatzinila Dios
malakachanilh chatum profeta y tahuayan nac
ixchic, astan xla ama maxqui ixtaxokon la nima
ama maxqui chatum profeta; y ti maklhtinan nac
ixchic chatum ti tlan catzi chixcu, caj xlacata
lakapasa nitu ixkdsat, Dios acxtum ama camaxqui
ixtaxokoncdn. 42 Na chuna ti takota cana akstum
poke chuchut amda mas ni xtalipau quidiscipulo ti
quintakoké, caj xlacata catzi quimacuani, tancs
ccahuaniydn ama chan quilhtamacu Dios ama
camaxqui ixtaxokoncan.

11

Ti tatakoké Juan takalasquini Jesus para hua
Cristo

(Lc.7.18-35)

1 La camakalhchihuinikolh Jesus chacutuy
ixdiscipulos tu ixlitlahuatcdn xlacan tdalh
talichihuindan ana ni camalakachalh; y xla na
alh ixacstu camakalhchihuini cristianos xala ama
pulataman.

2Juan Bautista ixtanumajcu nac pulachin, pero
huak ixlimakalhchihuinican ixtascujut Jesus, y

hud calimalakdchalh chatuy ixdiscipulos. 3 Xlacan
takalasquinilh:

—¢Xlicana huix Cristo ti malacnucanit ama
quincalakmaxtuyan, o amajci min tunu mas
talipau?

4Jesus cakalhtilh:

—~Calimakalhchihuinitit Juan td huixin
acxilatit ccatlahud, y tu kaxpatatit clichihuindn.
> Calacspitnitit la ccamalacahuani lakatzin,
la tatlahuan ti ixtatalakalhinit, la tatakenu
ixtatatcan  leprosos, la takahuanan ti
ixtatakatapanit, la talacastacuanan ti apenas
tanikonit; cahuanitit la ccamalacnuni tunuj
tlan latamat ti talitaya hui ta catzankani nac
ixlistacnican. 6 Na cahuanitit aquit clipaxahua
ama ti ni huilhaj huili ixtapuhudn y ni
limakxtaka canajld aquit amd ti malacnucanit
ama calakmaxtuyan.

7 Acxni tdalh amd lacchixcuhuin Jesus tzuculh
lichihuindn Juan, cahuanilh cristianos:

—Huixin quilatit nac desierto; chi quilahuaniu,
itucu  quiacxilhtit? ¢Quililacahuanantit la
camatzahuaji un katit nima tatzama and? 80O
¢ixlacaputzayatit chatum chixcu ti tlan lhakananit
la nima tahuilana nac pumapaksin? {Nama ni
taxta! O ¢ixacxilhputunatit chatum chixcu ti
malakachanit Dios? 9 Para chuna quitdxtulh
lihuaca tlan porque quikaxpattit chatum chixcu ti
limacamincanit mas lanca que la chatum profeta.
10 Juan hud nama chixcu ti lichihuinalh chuné

Dios nac Escrituras: o o
Pula cama malakachaniydn chatum chixcu ti

napulaniyan,

xlacata nacaxtlahuaniyan tijia ni nalactlahuana.
11 Aquit tancs ccahuaniyan, lata ixlihuakcéan
cristianos ti talakahuanit caquilhtamacu, niti
macchani ixlilanca Juan Bautista. @ Pero chi
na tancs ccahuaniyan, nama cristiano mas ni
xatalipau nac ixtapdksit Dios amaca limacancan
mas lanca que Juan Bautista.

12 "Lata Juan titzuculh camakalhchihuini
cakmunu cristianos, lhuhua talacputzanit
la natamalaksputid ta laclhcanit Dios
caquilhtamacu, y huata tatanunit nac ixtapaksit
ama ti ni tatachokonit y takalhinit licamama.
13 Acxni Juan Bautista ya ixmatzuqui ixtascujut,
huak profetas y na chuna Moisés talichihuinanit
nac ixlibrojcan jaé quilhtamacu la Dios ama
malacatzuqui ixtapaksit caquilhtamacu. 14Y
para ni ixcatziyatit, Juan hud nama Elias
ti ixtamalacnunit profetas ama min antes
nalacatzucu ixtapaksit Dios nac milatamatcan.
15 Ti takalhi ixtakencdn, jcatakaxmatli tu
ccahuaniman!

16 ’;Tucu xXactamalacdstucli cristianos ti
talamana jaé quilhtamacu? Aquit cama
calimacan namad lactzdcat lactzi camdn nima
takamanan nac litamdu, y ti tacpuxcun jaé
takamadn tasitzi y tahuani xamakapitzi: 17 “;Tucu
lacasquindtit, ccatlaknaniydn lipaxdu tatlin y ni
tantliyatit, ccatliniyan lilakaputza alabanzas y ni
tasayatit? jHuixin nitd matlaniydtit!” 18 Porque
milh Juan Bautista; xla ni ixcatapaxahua, ni
para ixcatatalakxtumi catahuayan cristianos,
y huixin ixuanatit: “Nama chixcu actanunit
tlajand.” 19 Astan cmilh aquit Xatalacsacni Chixcu

ti ccatatalakxtumi ccatahuayan huak cristianos
y huanatit: “Nama chixcu laktzankanit porque
catahuayan y catalatapuli ixmalakaxokenanin
tumin y ti takalhi lhuhua talakalhin.”  Pero
tancs ccahuaniyan, Dios catzi ta laclhcanit y
ni 14 ti lakxtapali ixtalacapastacni masqui ni
makachakxiyatit hasta xni nakantaxtu ixtascujut.

Ti takaxmata ixtachihuin Jestus ni hugk ama
tataxtuni
(Lc.10.13-15)

20 Jesus ixcalilakaputzd amd cachiquin ni
ixcatlahuaninit mas lhuhua laclanca ixtascujut,
pero ti ixtalamana and nitu ixcalimacuaninit
pues ni ixtalakxtapalinit ixlatamatcan. Xla chuné
calhcuyuyahualh:

21 —jKoxitanin ti talamana nac cachiquin
Corazin! jKoxitanin ti talamana nac cachiquin
Betsaida! Porque para quintascujut nima
ccalimalacahuaninitan xacticatlahualh nac
cachiquin Tiro y Sidon, xlacdan makasa
ixtitalakxtapdlilh  ixlatamatcan, ixtitahuililh
tzitzeke lhakat, ixticalilakatzokca lhcaca
xlacata nacalilakapascan talilakaputzamana
tu ixtatlahuanit. 22 Hud ccalihuaniyan, acxni
Dios nacatatlahua taxokon huak ixcaman,
huixin pat kalhiyatit mas licudnit castigo que
ti ixtalamana nac Tiro y Siddn. 23 jKoxitanin huixin
ti lapandantit nac Capernaum! Para puhuandtit
Dios ixcalilhcanitan lanca nakalhiyatit
mimputahuilhcan nac akapun, jaktzankanitantit!
Porque pat camacapincandtit nac puakxtakajni
ni naxokonanatit. Pero para quintascujut
nima acxilhnitantit xacticalimalacahuanilh

ama cristianos ti ixtalamana nac Sodoma,
xlacan ixtitalakxtapdlilh ixlatamatcan y Dios
ni ixticalactldhualh. 24 Hua ccalihuaniyan, acxni
natlahuacan taxokén, xlacan ama takalhi licta
castigo que huixin xalac Capernaum.

Titalaktzankanit catalakalh Jestis
(Lc.10.21-22)

25La chihuinankolh Jesus kalhtahuakdnilh Dios,
hua:

—Tata, clakachixcuhuiydn porque huix
Ixpuchina caquilhtamacu y akapun;
cpaxcatcatziniyan la camatzekni tzek
mintalacapastacni amd lactalipau y lakskalala
lacchixcuhuin, y limdakxtakti natamakachakxi
mintalacapastacni amd cristianos ti ni
talactlancan takaxmatan. 26 Tata, huix chu
lacasquinita, y chu quitaxtunit.

27 Astan cahudnilh cristianos:

—Quinticu Dios quimaxquinit huak lata tu ck-
alhi. Aquit ni ti quilakapasa huata Dios catzi
aquit Ixkahuasa, y aquit na ccatzi hua Quinticu;
y na tlan talakapasa ama ti ccamaxqui quintala-
capastacni natalakapasa Quinticu Dios.

28 ’Aquit ccatasaniyan: caquintaldkmilh
huak ti taliakatzankanit lata taliakxtakajnan
ixlatamat, aquit naccamaxqui licamama tu
natalimajaxd ixlistacnicdn. 29 Camaklhtindntit tu
ccamalacnuniyan y camakslihuekétit quilatamat;
aquit huak cpati niti ctarasitzini y acxtum
ccalakalhaman cristianos. Para chuna jaé
latapayatit pat majaxayatit miespiritucan la pat
tayaniyatit. 30 Catlahuatit ti ccahuaniydn nac
milatamatcan y namaklhcatziyatit la ni tuhua

namakantaxtiyatit pues quitaxtu caj la calipi
aktum ni tzinca tacuca.

12

Ixdiscipulos Jesus takaxlita ixtahudcat trigo
(Mr.2.23-28; Lc. 6.1-5)

1 Maktum quilhtamacu acxni huak ixjaxcan
Jesus icatatlahuama ixdiscipulos nac aktum
catucuxtu ixpuchancan trigo. Xlacan tdcxilhli
trigo y como ixtatzincsmana tzuculh takaxlita y
tahuanini ixtahudcat. 2 Makapitzi fariseos ti ana
ixtalapula camandklhulh, y tuncan tahudnilh Jesus:

—~Cacacxilhti midiscipulos la takaxlitmana ix-
tahudcat trigo jaé quilhtamacu acxni ni minini ti
tu naliscuja.

3X14 calacatitayalh ixdiscipulos y kalhtinalh:

—¢A  poco aman quilahuaniydu  ni
likalhtahuakanitantit ta titldhualh rey David
maktum  quilhtamaca acxni catatzincsli
ixcompariieros? 4 And huan xlacata rey
David tdnulh nac ixpusiculan Dios y cacxilhli
tasicunatlau simita nima huata curas ixcaminini
natalihuayan, pero xla catiyalh y catahuakolh
ixcompafieros. > Na chund lacatum nac ixlibro
Moisés lichihuindn la curas ti tamacuani Dios nac
pusiculan siempre tascuja masqui xamakapitzi
tajaxa. Chi quilahuaniu, ¢a poco xlacan takalhi
mas talakalhin porque ni tamakantaxti tu
limapaksinan Dios? ¢ Hud ccalihuaniydn, para
xlacan calimdkxtakli Dios catdscujli jaé chichini
y niti calihuani, juu catachihuinamdn chatum
mas lanca chixcd que la nama ti tascuja nac
pusiculan. 7 Huixin ni makachakxiyatit nama

ixtapaksit Dios nima tatzoknit nac Escrituras: “Ni
clacasquin quintalilakachixctuhuilh quincaman
ixquitzistancanin, mas cmatlani acxtum
cataralakalhdmalh.” Para ixmakachakxitit
ixtalacpuhuan niti ixmalacaputit, ni para
tu ixliyahudtit td nita tlahuanit. 8 Xahua,
milicatzitcan xlacata aquit Xatalacsacni Chixcu
y Dios quimacamaxquinit jaé chichini y tlan
tatlahud cristianos tu talacasquin para aquit ni
clihudn.

Jesus maksanichatumtiixmacascacnit ixmacdn
(Mr. 3.1-6; Lc. 6.6-11)

9 La chihuinankolh Jesus chalh nac cachiquin
y alh camakalhchihuini cristianos nac
ixputamakstoknican judios. 10 Na and ixtanuma
chatum chixcu itscackonit ixmacan ni la ta
ixlitlahua. Ixenemigos ixtalacputza la tlan
natakalhtoklha Jesus xlacata tlan natamalacapu
nac pumapaksin y hua talikalasquilh:

—-¢Puhuana tlan quitaxtd maksanicdn chatum
tatatla jaé chichini acxni huak quilijaxatcan y
lihuancan ti nascuja?

11Jesus cakalhtilh:

—Lata milihuakcdn, ¢ticu limakxtaka canilh
ixborrego para patastd nac pozo aktum chichini
acxni lihuancan ti nascuja? Aquit ccatzi pinatit
macutuyatit xlacata ni nalaktzankd. 12 Entonces,
¢huanchi ni matlaniyatit caksanalh chatum
chixcu acxni limapaksinancanit najaxcan? ¢A
poconimasixtapalh chatum cristiano que tantum
actzu quitzistanca? Aquit ccahuaniyan ni hui ti

tlahua talakalhin ixlacatin Dios jaé chichini para
tlahuani aktum litlan ixtacristiano.

13 Jesus calimalacahuaniputulh ti ixcahuaninit
y hud litachihuinalh ama chixcu ti itscackonit
ixmacan:

—Cataya, y castonkti mimacan.

Ama chixcu stonkli ixmacan y tuncan tatza-
makolh xalihua ixmacxpdn la xamakatu, jtlan
aksdnalh! 14 Am4 fariseos ixenemigos Jesus laca-
pala tataxtulhlata tasitzilh y astan tzuculh talacchi-
huinan la tlan natamakni Jesus.

Ixlatamat Jesus makantaxti tu ixlichihuinanit
Isaias
15 Jesus acxcdtzilh tu ixtalaclhcanimana ixene-
migos y hua xlacata lialh alacatunu pulataman.
Lhuhua cristianos tatakokelh y ti ixtakalhi tatat xla
camaksanilh. 16 Pero ti ixcamakenuni ixtatatcan
tlan ixcalimapaksi ni catalichihuinalh para xla
ixcamaksaninit. 17 Ixlatamat Jesus limakantaxtilh
tu istzoknit ixlacata nac ixlibro profeta Isaias:
18 Ccamalakachaniman ti clacsacnit, xld& ama
quimacuaniy quinkaxmatni tu climapaksi.
Aquit clakalhaman y clipaxahua la ckalhi.
Cama maxqui huak ixlitlihueke quintala-
capastacni,
porque xla ama lichihuindn la aquit cama
calakmaxtu huak cristianos.
19X14 niti ama taramakasitzi, ni para ti ama quil-
hni,
y nicxni ama aktasa nac calactijyin xlacata nakax-
matcan ixtachihuin.
20X14a ni ama calichiya ti talaktzankanit,

ni para ama lactlahua ixtalacapastacnican ti tancs
talatamaputun.

Pero ama kalhi litlihueke namalacatzuqui ix-
tapaksit ixlitilanca caquilhtamacu,

21y huak cristianos xala canihud calacchiquin hu-
ata hud ama talipahudn y talakachixcuhui.

Fariseos taliyahuda Jesus lipahudan tlajana
(Mr. 3.19-30; Lc. 11.14-23;12.10)

22 Maktum quilhtamacu liminica Jesus chatum
chixcu ti ixmakatlajanit tlajand, koko y lakatzin
ixtlahuanit. Xla macmdxtulh amd tlajanad y
astdn ama chixcu tlan lacahuénalh y tlan chi-
huinalh. 23 Huak cristianos ti tacxilhli ta tlahualh
tapaxahuakolh. Ixtahuén:

—¢:Cha hua jaé ixlitalakapasni rey David ti
malacnucanit ama quincalakmaxtuyan?

24 Makapitzi fariseos ti ixtalayana ana
takdxmatli ixtachihuincan y na tachihuinalh:

—TJaé chixcu tlan camacmaxta cristianos tla-
jananin porque lipahuan Beelzebu xapuxcu tla-
jananin, hua tascuja.

25 Jesus makachdkxilh ta ixtalichihuinamana y
cahuanilh ama lacchixcuhuin:

—Huixin  catziyatit para  Xanapuxcun
ixmapaksinanin aktum lanca pulataman tatapitzi
putunu ni makas tatayani y taralactlahuako; na
chund para ti talamana nac aktum cachiquin o
aktum nac putdhujlh tzucu taranica ixacstucan
ni tamakapald makas, jtaralactlahuako vy
tatakahuanikd! 26 Aquit ccatamalacastucniydn
jaé takalhchihuin con ixtapaksit tlajand: para
aquit xactascujli, ¢nicu lipuhuanadtit nactarasitzini

pihud quintatlajana? jSok ixlaclakolh ixtapaksit!
27 Huixin quilaliyahuaydu xlacata tlajana
quimaxqui ixlitlihueke y hua tlan ccalimacmaxtu
cristianos 1xesp1r1tucan tlajananin  pero
makapitzi ti takaxmata mintachihuincan
na takalhi litlihueke camacmaxti -cristianos
tlajananin. Quilahuaniu, ¢ticu camaxqui
nama litlihueke, Dios o Beelzebu? Aquit
ccahuaniydn, nac ixlacatin Dios pihua
ixtascujutcdn ama camalacapuydn xlacata
naxokoyatit tu quilaliyahuamandu. 28 Huixin ni
makachakxiyatit tu huanatit; aquit ccatamacxtu
tlajananin porque Dios quimaxqui litlihueke,
y hua jaé ccalimalacahuaniydn ixtapdaksit Dios
calakchinitan nac milatamatcan.

29 7:Nicu lipuhuandtit tlan maklhtican tu
mapaksi chatum tlihueke chixcu nac ixchic, para
ni pula tlan akchihuilican? Aquit cmakatlajanit
ama tlihueke chixcu y hua tlan climaklhti tu
clacasquin.

30 "Aquit ccahuaniydn, ama ti ni quintataya
nac quintascdjut climacan quisitzini, y ti ni
quintamamakstoka cristianos natatand nac
quintapaksit camakahuani cataktzankalh.

31-32 °Chi aquit tancs ccahuaniyan xlacata
Dios tlan camatzankenani cristianos huak
ixtalakalhincdn, na chund acxni taliquilhan
lhuhua laclixcdjnit tachihuin, hasta ama
cristianos ti nitu quilicxila ni tlan quilichihuinan
na tlan namatzankenanican ixtalakalhin; pero
ama ti likalhkamandn tu calimalacahuanimdan
ixlitlihueke Espiritu Santo huan xlacata ixtascujut

tlajand, ni catimatzankenanica ixtalakalhincan,
ni para juu caquilhtamacu, ni para nac akapun.

Jesus lichihuindn ixkasatcan cristianos
(Lc. 6.43-45)

33 "Siempre akatum tlan quihui masta tlan
ixtahudcat, y akatum ni tlan quihui masta ni tlan
ixtahudcat pues akatunu quihui calilakapascan
ixtahuacatcdn. 34 Quilahuaniu, ¢puhuanatit huixin
mastayatit lactlan mintahuacatcdn? jHuixin la
akskahuinanin Iluhua! Cahuanatit laclixcajnit
tachihuin porque lixcajnit talacapastacni kalhi
minacujcan pues chatunu cristiano lichihuinan
ixquilhni la kalhi ixtalacapastacni ixnacu.
35 Chatum ti tlan catzi lichihuindn ixquilhni
lactlan ixtalacapastacni ixnacuy, y chatum ti snun
lanit lichihuinan ixquilhnilaclixcdjnit ixtapuhuan
nima kalhi nac ixnacu. 36 Pero acxni Dios
nacatatlahua taxokdn huak ixcaman, chatunu
ama xokoni lata tu litldhualh ixtachihuin nima
lichihuinalh ixquilhni. 37 Kastunu ixtachihuin
chatum chixcd nima cahudn ama limacti
ixtalakalhin o limacxtu ixtalakalhin xlacata
naxokondn o nataxtuni.

Ixenemigos Jesus tamaksquin tunu ixtascujut
(Mr.8.12; Lc.11.29-32)

38 Maktum quilhtamact makapitzi fariseos y
ixmakalhtahuakenacan judios tamalacatzuhuilh
Jesus, y tahudnilh:

—Maestro, para huix nama ti malacnucanit
ama min quincalakmaxtuyan y kalhi ixlitlihueke
Dios catlahua tunu mintascujut.

39X14a cakalhtilh:

—Huixin ti lapandantit jaé quilhtamacu
ni 14 patichn minkasatcdn; snun lixcajnit
mintalacpuhuancdn hud ni licanajlayatit
ta  ctlahua. Tzapu quilamaksquingu
caccalimalacahuanin lanca quintascujut, y
chi lacasquindtit cactldhualh aaktum. T4, ni
cama tlahua, y huata pat lilacahuananatit
aktum tascujut la ama nima Dios titladhualh
nac ixlatdmat profeta Jonds. 40 XIa tipatdjulh
tantum lanca tamakni aktutu chichini y aktutu
tzisni, y aquit Xatalacsacni Chixcu na chuna
cama catalakatzekniyan caquilhtamacu aktutu
chichini y aktutu tzisni. 41 La tipatacutli Jonds ama
tamakni alh calimakalhchihuinilh -cristianos
ti ixtalamana nac Ninive tu ixlacasquin Dios
catatlahualh y xlacan talakxtapdlilh ixlatamatcdn,
pero huixin mas lactlancanatit; y acxni
Dios nacatatlahuayan taxokgn, xlacdn ama
camalacapuyan nac ixlacatin. Porque juu
catachihuinamdan chatum mas lanca chixcu
que profeta Jonds, pero huixin ni para chu
lakxtapaliyatit milatamatcan. 42Y nac ixlacatin
Dios na ama camalacapuyan amad reina xalac Sur
porque xld masqui makat ixuanit ixpulataman,
milh kaxmata ixtachihuin ama skalala rey
Salomon, y juu catachihuinaman chatum mas
skalala que rey Salomon y ni para chu mapalajatit
minkasatcan.

Titamactant tlajananin ixlimaktuy mas licudnit
huan

(Lc.11.24-26)

43 °"T{ talamana jaé quilhtamacu cama
catamalacastuca jaé takalhchihuin: Chatum

tlajand acxni maxtucan nac ixmacni chatum
chixcu an latapuli ni natakasa ti tlan nakchipani
ixtapuhuan. Y para ni takasa lacapastaca
ni ixlama, y puhudn: 44 “Cama taspita nac
quinchic ni ctaxtulh.” Xla an lacahuanan y acxila
ixtapuhuan amd chixcu la aktum d&kxtaka nima
tlan tacapalhnit y niti pulama. 45 Entonces an
caputza achatujun mas laclicuénit ixtatlajananin
y acxtum tatalatamd amd chixcu. Para jaé
chixcu snun ixmakxtakajni caj chatum tlajana,
pues ¢niculd nacatatayani chatujun? Hua
ccalihuaniyan huixin na tlan akspulayatit chuna
para ni kaxpatatit quintachihuin.

Ixnana ixnatacamdn Jesus talikalasquinindn
(Mr. 3.31-35; Lc.8.19-21)

46 Jesus chutacu ixchihuinama acxni tdchilh
ixnana ixnatacamdan; xlacan tatamakxtakli
nac quilhtin porque istzamacdn y huata
talikalasquininalh. 47 Chatum hudnilh Jesus:

—Minana y minatacaman tayana nac quilhtin
tatachihuinamputunan.

48 Pero Jesus cakalhtilh:

—¢Ticuya quinana y quinatacaman?

4 Astan acs calacdnilh ixdiscipulos y
chihuinampa:

—Hua jaé cristianos la quinana y
quinatacamadn. 50 Pues aquit ccahuaniyan xlacata
ti tlahua y latamad la lacasquin Dios natalatama
cristianos, hud nama climacédn la quinana y la
quintacaman canicxnihua quilhtamacu.

13

Jesus lichihuindn chatum chanand
(Mr. 4.1-9; Lc. 8.4-8)

1 Xalakasmalankan ama chichini Jesus taxtulh
ama akxtaka y alh nac ixquilhtan chuchut
xla Galilea. 2 Ixlipuntzu lhuhua cristianos
tatamakstokli y hua xlacata litdjulh nac aktum
akpdaklhat y alh tzina lakamakat, huak xamakapitzi
tatamadkxtakli nac ixquilhtin chuchut. 3 Lata
ixtajuma nac akpdaklhat tzuculh lacpuhudn
la nacatamalacastucni ixtakalhchihuin tu
xlacan ixtalakapasa xlacata natamakachakxi
ixtachihuin; cahuanilh:

—Maktum quilhtamacu chatum chixcu alh
chan ixtalhtzi trigo nac ixpuchandn. 4 Xl4 tzuculh
spuyumi ixlichdnat; lhuhua ixtalhtzi tamacha
nac tijia y huata tacxilhli lactzu spitu, huak
tasacuakolh. 5 Makapitzi ixlichanat tamachd nac
cachihuixni caj tzinu ixtalanit tiyat nac ixkalhni.
Ni pasarlalh lhuhua chichini sok takpunkolh
porque ni pulhmdn ixui tiyat. 6 Pero acxni taxtulh
chichini caxkoyukolh ixpakan vy tascackolh
pues ni pulhmdn ixtamacanit ixtankaxekcan.
7Makapitzi ixtachandn tamacha nac caxpayatni.
Ni ixlimakas chichini uyu takpunkolh, pero mas
lacapala tastacli kajni y tamaksnikolh ixtachandn.
8 Huata tatayanilh ixtachandn nima tatamacha
nac tlan tiyat, jaé huak tastacli y tamastalh lhuhua
ixtahuacatcdn. Hui nima lata akstum ixtalhtzi
chalh tahudcalh aktum ciento ixtalhtzi, hui
nima sesenta, y hui nima caj treinta mastalh

ixtahudcat. 9 Para huixin kalhiyatit mintakencan,
jcamakachakxitit y cakaxpattit tu ccahuaniman!

Jestis makantaxti tu ixlichihuinanit Isaias
(Mr.4.10-12; Lc.8.9-10)

10 Ixlipuntzu ixdiscipulos tamalacatzuihuilh y
takalasquinilh:

—¢Huanchi catamalacastuca mintakalhchihuin
tu clakapasau aquin, pues ni para huak
cmakachakxiyau?

11Jesus cakalhtilh:

—Huixin Quinticu camacxcatziniyan la cama
malacatzuqui quintapaksit caquilhtamacu, pero
xamakapitzi cristianos ni tamakachakxinit
la ama quitaxtu. 12 T{ mataxtucnit jaé
talacapastacni mas amaca maxquicdn huak
namakachakxi, pero ti caj tzind tu makachakxi
amaca maklhtican hasta nima ixliskalhmaca.
13 Aquit ccatamalacastucni quintakalhchihuin tu
xlacan talakapasa y latiyd masqui talacahuanan
la nitu catacxilhli y masqui takaxmata la ni
catakahudnalh pues nita tamakachakxi. 14 Hua
jaé cristianos calakchanit tu malacpuhuanilh
Dios profeta Isaias catzokli nac Escrituras. Ana

huan:
Xlacantaman takaxmata tachihuin, peroniti ama

tamakachakxi;

amaca malacahuanican, pero ni ama tacatzi tu
tacxilhmana.

15 Am4 cristianos nitu ama tacanajlaputtin porque
ama tamalacchahua xapuhuilhta ixnacu-
jcén,

ni ama takaxmatputun lactlan tapuhuan,

y la lakatzin ama talatamaputun.

Y para ni 14 talilacahuanan ixlakastapucdn,

y ni 14 taliakahuanan ixtakencan,

pues nitu catamakachdakxilh ixnacujcan xlacata
natacanajla

y naquintalakmin xlacata aquit naccamaksani
ixlistacnican.

16 *Pero capaxahudtit huixin porque kalhiyatit
milakastapucan y lilacahuananatit, kalhiyatit
mintakencan vy likaxpatatit quintachihuin.
17Xlicana ccahuaniyan, lhuhua profetas y lactlan
lacchixcuhuin xalakmakan tacxilhputulh tu
huixin lilacahuanampandntit jaé quilhtamacu
y ni tacxilhli; takaxmatputulh quintachihuin y ni
takaxmatli tu huixin calakchinitan.

Jesus lacspita la quitaxtu xatakalhchihuin

chanand
(Mr.4.13-20; Lc.8.11-15)

18 ’Cama calacspitniyan la quitaxtu
xatakalhchihuin chanana. jTlan camakachakxitit!
19 Am4 ixtalhtzi tachandn nima tamachd nac tijia
y tasacuakolh lactzu spitu ccamalacastuca tu
quitaxtuni chatum cristiano ti litachihuinancan
ixtachihuin Dios; xld kaxmata, pero minacha
tlajanda y maxtuko jaé talacapastacni nima
manuca nac ixnacu. 20 Amad ixtalhtzi tachanan
nima tamacha nac cachihuixni y camaknikolh
chichini ccatamalacastuca cristiano ti kaxmata
ixtachihuin Dios y ni para tuhua lipahuén ixnacu;
21pero an quilhtamacu y tzucu akspuld tu ni tlan,
tzucu akxtakajnan, tzucu lichihuinancan xlacata
lipahuan Dios, y como ixnacu ni tlan limatzamanit
ixtalacapastacni Dios limakxtaka tuncan y yaj

lipahuan. 22 Am4a ixtalhtzi tachandn nima
tamachad nac caxpayatni y tamaksnikolh kajni,
ctamalacastuca chatum cristiano ti kaxmata
ixtachihuin Dios y lipahuan, pero lata lidn
ixlatamatcan tzucu takatuyun, tzucu talipahuan
huata ixtumincan y la lipaxau natalatama, y
chuna tamaksnikd tu ixtalipahuan y ni tamasta
ixtahuacatcdn. 23 Ama ixtalhtzi tachandn nima
tamachda nac tlan tiyat y tamastalh ixtahudcat,
ccatamalacastuca cristianos ti takaxmata
ixtachihuin Dios; xlacan talipahuadn y kastunu
tachihuin nima tanulh nac ixnacujcén talimasta
ixtahuacatcan; hui nima aktum ciento ixlacata,
hui nima sesenta, y hui nima treinta ixlacata.

Jesus lichihuinan ni lactlan licuxtut nima
tatastaca ixtachandn

24TJesus catamalacastucnilh ixtapdksit Dios tunuj
takalhchihuin y cahudnilh:

—Aquit cmalacatzuquinit sasti ixtapdaksit Dios
caquilhtamacu, pero lata naan quilhtamacu ama
lakchdn tu quitaxtuni ixcatucuxtu chatum chixcu
nima chanit trigo. 25 Acxni huak talhtatamana
chatum ti sitzini jaé xapuchind min spuyumi
nac ixcatucuxtu ixtalhtzi ni lactldn licuxtut y
tzald tuncdn. 26 Jaé trigo tzucu staca, xana
y catlan ixtahudcat; y ama ni lactlan licuxtut
na lakxtum tastaca tachanan. 27 Ixtasacua
jaé xapuchina acxni tacxilhli jaé licuxtut
tahudnilh ixpatroncan: “Sefior, huix cachanti nac
mincatucuxtu puru xatalacsacni trigo, entonces
¢huanchi na tdstacli ni lactldn licuxtut?” 28 Xl1a
cakalhtilh: “Chatum ti quisitzini milh spuyumi

nac quincatucuxtu namd ixtalhtzi ni lactlan
licuxtut.” Xlacan tahuanipa: “Para lacasquina,
chi tuncan nacandu catampulhuydu namda ni
lactlan licuxtut.” 29 “T¢”, cahudnilh, “porque para
catampulhuyatit namda ni lactlan licixtut, na
tlan catampulhuyatit lactldn quintachanan xla
trigo. 30 Cacalimakxtdktit lakxtum catacatlankelh,
y acxni nacatancacan cama calimapaksi huak
quintasacua lacatum catamdakstokli namd ni
lactldn licuxtut y catalhcuyulh, y alacatunu
catamamakstokli ixtahudcat quintachanan xlacata
nacmaqui ni ccaxtlahuanit ixpumaquican.”

Jesus lichihuindan la staca akatum mostaza
(Mr.4.30-32; Lc. 13.18-19)

31 ’Ixtapaksit Dios nima cmalacatzuquinit
caquilhtamacu, ama staca la staca akatum
mostaza acxni chan nac ixcatucuxtu chatum
chixcu. 32Lata ixlihuak lictixtut nima maslaclanca
tastaca, hua ixtalhtzi mostaza mas xalactzu, pero
acxni akpun tzucu staca lacapala y hasta lactzu
spitu tlan tlahud ixmasekecan nac ixakan porque
snun lanca pakastaca.

Jests lichihuindn levadura ixlimaxcutin simita

(Lc.13.20-21)

33 ’Ixtapaksit Dios nima cmalacatzuquinit
caquilhtamacu na cama catamalacastucniyan
ama staca la acxni chatum puscat limaxcuti
ixharina caj actzu levadura, ixacstu xcutanko
huak itsquitit y tachixa.

34 Jesus cahudnilh huak ixtakalhchihuin y
catamalacastucnilh tu xlacan ixtalakapasa. Nicxni
tu ixcahuani para ni ixcatamalacastucni tu

ixtalismaninit tacxila xlacata natamakachakxi

ixtalacapastacni. 35 Chund jaé kantaxtulh la

ixlichihuinanit Jesus chatum profeta. Xla hua:

Acxni naccatachihuinan cristianos cama
catamalacastucni tu xlacan talakapasa,

xlacata natamakachakxi tzek quintalacpuhuan
nima xacmaquinit lata tilacatzuculh
caquilhtamacu.

Jests lacspita xatakalhchihuin ni lactlan lictixtut

36 Jesus cahudnilh catalhd nac ixchiccan huak
cristianos y xld& na alh ni ixcatatamakxtaka
ixdiscipulos.  Acxni tdchalh xlacan tahudnilh
cacalacspitniih la ixquitaxti amda xatakalhchi-
huin ni lactldn licixtut nima tdkpulh nac
ixpuchancdn trigo. 37 X14 cakalhtilh:

—Ama chixcu ti alh chananan climanu aquit
Xtalacsacni Chixcu, 38 ixcatucuxtu ni alh chan
ixtrigo climanu caquilhtamacu, y amda lactlan
ixtalhtzi trigo nima tastacli ccalimacdn cristianos
ti tacanajlanit quintachihuin, y amda ni lactlan
licuxtut ccalimacan ti tatlahua tu calimapaksi
tlajana. 39 Ama ti spuyumijlh ni lactlan lictixtut nac
quincatucuxtu climacdn tlajand. Ama tachanan
nima catldn y catancacan, climacan taxokon
nima amaca catatlahuacan huak cristianos.
Tasacua ti tascuja ccalimacdn dangeles ti cama
calimapaksi natamamakstoka cristianos. 40 Ama
quilhtamacu cama camapitzi putunu cristianos
na chuna la mapitzican ni lactlan licuxtut y
xalactlan trigo. 41 Aquit Xatalacsacni Chixcu cama
calimapaksi angeles putum catamamakstokkolh
cristianos ti ni tlan tacatzi pues tamalaktzankenit

xamakapitzi y huak ti tatlahuanit ta lixcajnit.
42 Jaé cristianos amaca camacancan nac
puakxtakajni ana ni nataxokonan. jKoxitanin,
ama tatasd y tatatlancani lata talipuhudn!
43 Ama ti tatlahuanit ta limapaksindn Dios
porque xlicana quintalipahudn, jcatapaxdhualh
porque ama talakaskoy la aktum chichini
nac ixpumapaksin Quintica xalac akapun!
jPara kalhiyatit mintakencadn cakaxpattit ta
ccahuaniman!

Ixtapdksit Dios la aktum xalu tumin o la tlan
tapixnu

44°Ama4 ti xlahuan kaxmata ixtachihuin Dios y
tanuputun nac quintapaksit, quitaxtuni la chatum
chixcu nima takasa aktum xalu tumin nac ak-
tum caquihuin, y xlacata niti nacatzi ana tuncan
matzekpara. Y lata lipaxau tu taksnit stakd lata
tu kalhi y tamahua amd caquihuin xlacata niti
nalakamaklhti.

45 ’Chund litum, amda ti xlahudn kaxmata
ixtachihuin Dios y tanuputun ixtapaksit catunu
la chatum ixtamahuana lactlan litacaxtay; xla
putzatapuli ti namaktamahuanan, 46 y acxni
takasa aktum tapixnu xla perlas nima lhuhua
ixtapalh, stakoé lata tu kalhi y tamahua ama
tapixnu nima acxilhnit.

Jesus lichithuindn aktum tzalh

47 ’Ixtapdksit Dios na ama quitaxtu la acxni
chatum chixcd macadn istzalh nac chuchut y
tahuacad lhuhua tipakatzi tamakni, xalactlan y
ni xalactlan tamakni. 48 Xla cahuani ixtasacua
catamaktayalh catatamacutulh istzalh nac

ixquilhtdn chuchut y and tzucu calacsaca huak
tamakni.  Xalactlan tamakni camujucdn nac
canastas y nima ni xalactlan catramakancan
xlacata natalaktzanka. 49 Na chund acxni Dios
nacatatlahud taxokdn huak ixcamadn, dngeles ama
tamapitzi cristianos; putum amaca camacancan
ti talaktzankanit y putum ti tataxtuninit. 50 Ama
cristianos ti talaktzankanit amaca camacancan
nac puakxtakajni ana ni nataxokonan. jKoxitanin,
ana ama tatasd y tatatlancani lata talipuhuan!

Ti tamataxtuca aktuy laclanca talacapastacni
51 Cakalasquinilh Jesus la cachihuinankolh:
—c:Makachakxiyatit lata tu ccahuaninitan?
—]Jé, cmakachakxiydu —takalhtinalh.

52 Cahuanipd Jesus:
—Para xlicana makachakxiyatit
naccatamacstucniydn jaé tachihuin: Ama

skalala chixcu ti tlan lacspita ixlimapaksin
Dios tu makan maxquinit y litana quidiscipulo,
mataxtuca aktuy laclanca talacapastacni, porque
lakapasa ixtapuhudn Dios nima limapaksinan
nac Escrituras, y limacstuca ixliskalala lacsasti
quintakalhchihuin nima ccalimapaksiman.

Jesus an camakalhchihuini ixtapakdnat xalac

Nazaret
(Mr. 6.1-6; Lc.4.16-30)

53-54 La lichihuinankolh jaé ixtalacapastacni
Jesus alh nac cachiquin Nazaret ana ni
itstacnit. Maktum tanulh nac sinagoga y tzuculh
camakalhchihuini cristianos. Xlacan ni ixtacatzi
ni ixtiyanit ixliskalala y huak ixlitlihueke nima
ixcalitlahud ixtascuyjut. Ixtahuan:

—¢Nicu limatéxtucli jaé chixcu naskalalan y
nakalhilitlihueke? 55 Hud jaé ixkahuasacéan Maria
y José carpintero. Calakapasdu ixnatacaman Ja-
cobo, José, Simén y Judas. 56 Ixnapipin na juu ta-
lamana y calakapasdu. Entonces, ¢ticu maxquilh
ixliskalala tu naquincalimakalhchihuiniyan?

37 Lhuhua cristianos xalac Nazaret ni
tacanajlalh ixtachihuin, hud calihuanilh Jesus:

—Chatum profeta nicxni lakalhamancan nac
ixcachiquin, ni para talipahuan ixtapakanatcan
o ixlitalakapasnican, mas lipahuancan skalala

chixcu xala makat. ) . o .
58 Como ni lhuhua tacandjlalh ixtachihuin Jesus

huata camaksanilh makapitzi tatatlanin.

14

Rey Herodes mamaknindn Juan Bautista
(Mr. 6.14-29; Lc. 9.7-9)

1 Rey Herodes ti ixmapaksinama ama
pulataman Galilea, acxni tzuculh kaxmata la
ixlichihuinancdn canihua tu ixtlahua Jesus,
2 cahuanilh ti ixtatamapaksinan:

—Lata cpuhuan nama chixci max Juan
Bautista, lacastacuanalh calinin y mimpa
caquilhtamacu; hua tlan calitlahua laclanca
tascujut.

3-4 Rey Herodes ixlimapaksinanit cachipaca
Juan y calichihuilica cadenas nac pulachin
porque ni ixmatlaninit td huanilh maktum:

—Ni tlan la lakamaklhti ixtachat mintacam y
tatahuila miyasta.

Herodes ixlakamaklhtinit ixtachat ixtacam
Felipe y como Juan ni liquilhpuhualh lihudnilh ni

tlanlaixtalama Herodias xlacan niixtacxilhputun.
> Xl4 lacputzalh la tuncdan namakni, pero
ixcajicuani cristianos para natataratlahua caj
ixlacata porque lhuhua ixtacanajlanit Dios
ixmalakachanit jaé profeta Juan Bautista.
6 Pero acxni masputulh cata Herodes tldhualh
lanca fiesta; istzumat Herodias tzuculh tantli
lata istzamacdn, y Herodes snun lakatilh la
tantlilh 7 hasta malacnunilh namaxqui xatuta
ixlacasquin. 8 Xlad ni catzilh td namaksquin,
pero ixnana hudnilh camadksquilh rey Herodes
camacamaxquilh ixakxaka Juan Bautista
nac aktum tina. 9 Herodes acxni kaxmatli
tu ixlacasquin ni lakatilh, pero como tu
ixmalacnunit namastda huak ixtakaxmatnit
ni takalhpuspitli y litdnulh namakantaxti
ixtachihuin. 10 Malakdchalh chatum soldado
ni ixtanuma Juan xlacata namakni; 11 y tuncan
pixcactica Juan nac pulachin; astdn mujuca
ixakxaka nac aktum tina y maxquica ama tzumat
tu itsquinit, y x1a maxquilh ixnana.

12 Makapitzi ti ixtakaxmatnit ixtachihuin
Juan acxni tacatzilh td ixpaxtoknit tamilh tatiya
nac pulachin y tlan tamujulh; y astan tdalh
talimakalhchihuini Jesus tu ixquitaxtunit.

Jesus camahui chaquitzis milh cristianos
(Mr. 6.30-44; Lc.9.10-17; Jn. 6.1-14)

13 La kaxmatkolh Jesus tu huanica tajulh nac
aktum barco y catdalh ixdiscipulos lacatum
ni ni tzamacan xlacata niti nakaxculi. Pero
lhuhua cristianos xala canihud calacchiquin
tacatzilh ni ixama chan y catujun taalh ni ixama

tacuta. 14 Acxni tdctalh ixquilhtun chuchut
cacxilhli lhuhua cristianos ixtakalhimana. Xla
calakalhamalh cristianos y camaksanilh tatatlanin
nima ixcalimincanit. 15 Acxni istzucuma
smalankanan ixdiscipulos tamalacatzuhuilh y
tahuanilh:

—Smalankand y niti lama juu, cacahuani jaé
cristianos catdalh juulacatzu calacchiquin xlacata
natatamahuad tu natalihuayan.

16Jesus cakalhtilh:

—Ni clacasquin ni catdalh; huixin cacamahuitit.

17Xlacan takalhtinampa:

—¢Niculd naccamahuiydu si huata ckalhiyau
macquitzis simita y tantuy tamakni?

18 —A ver caquilaliminiu nama tahua
—cahuanikolh.

19 Jesus calimapaksilh huak cristianos
catatahuilakolh nac catiyatni pues ixtihuilicuxtut.
La maklhtinalh amda macquitzis simita y tantuy
tamakni lacalh nac akapun, paxcatcatzinilh Dios
ama tahua; astan calakchékelh, camaxquilh
ixdiscipulos xlacata xlacdn natamakpitzi vy
natamaxqui ti ixlacasquin. 20 Huak cristianos
tlan tahudyalh y takalhkasli, y todavia kalhtaxtulh
akcutuy canasta simita y tamakni. 21 Huata
lacchixcuhuin ti tahuayalh chaquitzis milh
ixtahuanit aparte lacchajan y lactzu caman.

Jesus tlahudn ixkalhni chtichut
(Mr. 6.45-52; Jn. 6.16-21)
22 Jesus cahudnilh ixdiscipulos catatdjulh nac
barco xlacata pula natachan ixaquilhtutu
chuchut; astan na tzuculh cahuani huak cristianos

cataalhd nac ixchiccdn. 23 La tankolh cristianos
Jesus talacacxtulh ixacstu nac sipi y ana
kalhtahuakanilh Dios. Acxni tlan tzisuankolh x1a
ya ixtalacactd; 24 ixdiscipulos ixtaanitta lakamakat
masqui ni 14 ixtachan porque takétalh un y
ni ixcamaxqui quilhtamacu natamatlahualin
ixbarcojcan mas cha ixtapuspitputin. 25 Lihuaca
tzisa ixuanit Jesus camalacatzuhuilh ixdiscipulos
ixtlahuama ixkalhni nac chtchut. 26 Xlacdn acxni
tacxilhli Jesus ixtlahuama ixkalhni chuchut,
tajicuankolh y yaj takalhilh licamama y chuné
taktasalh:

—iMiman quincamakaklhaydn chatum xanin
chixcu!

27 Pero x14 cahudnilh:

—iNi cajicudntit! jCakalhitit licamama, aquit,
Jesus!

28 Hudnilh Pedro:

—Para xlicana huix, Quimpuchinacan,
caquimatlahuani nac chuchut xlacata
naclakanachan.

29 —Pues catat tuncan —huanikolh Jesus.

Pedro tactalh nac barco y tzdaksalh tlahuan
ixkalhni chuchut pakdn niixya Jesus. 30 Pero huata
tatatalh nac chuchut ankolh ixlicamama puesuny
chuchut puxmanikolh, y como maklhcatzilh ixama
taktzi maktdsilh Jesus:

—Quimpuchina Jesus, jcama muxtu;
caquimakachipa!

31X14 makachipalh y hudnilh:

—¢Huanchi ni quilipdhuanti tlan

nacmatlahuaniyan nac chuchut?

32 La tatajulh ixchatuycdn nac barco, un
nima ixtaketanit, caj la nita takénulh. 33 Huak
xamakapitzi ixdiscipulos tatatzokostanilh 'y

tahudnilh: . .
—iXlicana huix Ixkahuasa Dios!

Jesus camaksani tatatlanin xalac Genesaret
(Mr. 6.53-56)

34 Ixlipunchu talakatzalakolh ama chuchut xla
Galilea y tachalh nac aktum cachiquin huanican
Genesaret. 35 Ni para tuhua tacatzikolh cris-
tianos xala cachiquin xlacata ixcalakminit Jesus.
Lhuhua xala ama pulataman na tacatzilh y tzuiculh
talimin ixtatatlanin xlacata nacamaksani Jesus.
36 Makapitzi ixtahuani cacamaxquilh quilhta-
macu nataquilhpaxamani siquiera ixlhakat, y
huak tatatlanin ti taxamanilh ixlhakat Jesus huak
taksanankolh.

15

Jesus lichihuindn ti lakachixcuhui Dios para
makachaka

(Mr. 7.1-23)

1 Maktum quilhtamacu tamilh xalac Jerusalén
makapitzi fariseos y ixmakalhtahuakenacan
judios;  xlacan tamalacatzahuilh Jesus 'y
takalasquinilh:

2 —Ccatziputundu, ¢huanchi midiscipulos ni
tamakantaxti ta talimapaksinanit lakkolun
quilitlahuatcan? Pues ni talakachixcuhui Dios,
ni tamakachakd maklhuhua acxni tahuayan.

3X14 cakalhtilh:

—Aquit na ccatziputun, ¢huanchi lakmakanatit
tu calimapaksinitdn Dios militlahuatcan nac

milatamatcan? ¢Huana mas lilakachixcuhuiyatit
Dios tu lacsacxtunitantit? 4 Dios limapaksinalh:
“Calakalhamanti minticd y minana, y ama
ti lakmakan ixtich o ixnana camalacapuca
xlacata namaknicdn.” 35 Pero huixin huandtit
xlacata chatum chixcu tlan kalhti ixticu acxni tu
maclacasquin: “Nila cmaktayayan porque lata ta
ckalhi cmalacnuninit Dios cama lilakachixcuhui
nac pusiculan.” 6 iTakalhin lacchixcuhuin!
Huixin tlahuapandntit tda puhuandtit mas
camacuaniyan y lakmakampanantit ta
calimapaksin Dios xlacata pula cacalakalhamantit
minaticin. 7 jAkskahuinanin lacchixcuhuin! Tancs
makantaxtipanantit ixtachihuin profeta Isaias tu
tzokli milacatacan nac Escrituras:
8Jaé cristianos quintalilakachixcuhui ixtachihuin
ixquilhnicdn,
pero ixnacujcan tunuj tu talacpuhuan.
9Nitu calimacuani quintalakachixctihuilh
pues tu talichihuindn huak pihua talacsacxtunit y
talimacan aquit ccamapaksinit.

10 Astdn Jesus catasanilh catamalacatzuhujlh
huak cristianos y cahudnilh:

—Tlan  quilalikaxmatui mintakencdn vy
camakachakxitit tti cama cahuaniydn: 11 Catuhua
tahua tu quilhtanu chatum chixca ni lakalhi
ixtalacapastacni; tu matlahui talakalhin ixlacatin
Dios hua tu quilhtaxtu ixquilhni acxni chihuindn.

12 Ixdiscipulos astan tamalacatzuhuilh vy
tahudnilh:

—Nama fariseos ni tamatlanilh ta cahuani,
tasitzilh.

13 X14 cakalhtilh:

—Huak quihui nima ixacstucan tapulhnit y
ni Quinticu ti hui nac akapun cachanit ama
catampulhu. 14 Calimakxtakui catatldhualh tu tat-
lahuaputun porque xlacan la lakatzin talamana,
iy todavia talitanu tamakachipalin tunuj lakatzin!
Talaktzankanit porque para takchakxa, acxtum
ama talhtuja.

15 —Ni cmakachakxiydu la nama quitaxtu; cat-
lahua litlan quilalacspitniu —hudnilh Pedro.

16 —sA poco ni para huixin makachakxiyatit
tu ccahuaniputundan? 17 ;Nj catziydtit xlacata
ama tahua nima quilhtanu chatum chixcu an
nac ixpaluhua y astdn makampara? 18 jNama
ni matlahui talakalhin! Tu malaktzanké hua
ixtalacapastacni nima lichihuindn ixquilhni.
19 Porque ixquilhni calihudn ni lactlan
ixtalacapastacni nima tataxtu nac ixnacu. Ana
lacpuhuan la namaknindn, la nalakamaklhti
ixpuscat ixtachixcy, la nacaputza lhuhua
puscat, la nakalhandn, la naakskahuinan, y la
naaksanindn. 20 Hud jaé talacapastacni matlahui
talakalhin chatum cristiano; pero ni tlahua
talakalhin para ni makantaxti lilakachixcuhuin
acxni huayan y makachaka maklhuhua.

Chatum xala mdkat puscat lipahudn Jestis
(Mr. 7.24-30)
21Jesus alh camakalhchihuini cristianos ti ixta-
lamana nac aktuy pulataman cahuanican Tiro y
Sidén. 22 And ixlama chatum puscat xala mdkat
pulataman huanicdn Canadn, ni israelita ixuanit.
Xla malacatzuhuilh y calitlan huanilh:

—Quimpuchinacan, ixlitalakapasni rey David,
caquilakalhdmanti; quintzumat mactanuma ixe-
spiritu tlajand y snun makxtakajni.

23 Jesus ni  kdlhtilh. Ixdiscipulos
tamalacatzuhuilh y tahudnilh xlacata
camaquilhdcslilh  porque snun ixmaktasima
ama puscat la ixcakestalatilhd. 24 Jesus tdyalh
y hudnilh:

—Dios quimalakachanit huata naccalakmaxtu
ti talaktzankanit nac quimpulataman Israel. jNila
cmaktayayan, huix ni xalac Israel!

25 Acxni tuncdn ama puscat malacatzuhuilh
Jesus, tatzokostanilh y huanipa:

—Quimpuchinacan, ni snun calat, jcaquimak-
taya!

26 —Ni tlan quitaxtd camaklhtican ixtahua-
jcdn camandn xalac Israel y camaxquican lactzu
chichi.

27 —Quimpuchinacan Jesus, xlicana ti huana,
pero hasta lactzu chichi tlan taquilhsacua katx-
takma nima ni talacasquin xapuchinanin.

28 Ama puscat ixmakachakxinit la
ixkalhputzanit Jesus y hud chu likalhtinalh. Jesus
lakatilh y huanipa:

—Huix quilipahuanita ixlihuak minacu y cla-
casquin cakantaxtulh tu quimaksquinti.

Istzumat amda puscat pihua ama quilhtamacu
tuncan aksanalh.

Jesus camaksani lhuhua tatatlanin nac Galilea

29 Jesus taxtupd amd pulataman Tiro y Sidén
y lactaspitli quilhtutum chuchut xla Galilea y
acxni chalh lacatum talacacxtulh nac aktum sipi

y ana curucs tahui y tzuculh camakalhchihuini
cristianos. 30 Lhuhua tatatlanin calichinca xlacata
nacamaksani. Xla camakenunikolh ixtatatcan y
cacaxtlahualh ti ni 14 ixtatlahuan, makaputu,
lakatzinin, kokonin, y lhuhua mas tipakatzi
tatat. 31 Huak talipaxahuakolh tu ixtacxilhmana:
koko tlan ixtachihuindn, lakatzin tlan ixtacxila
ta@ hui caquilhtamacu, ti ixtalakalhinit nac
ixmacxpancan tlan ixtaksanan, ti ni 14 ixtatlahuan
tlan ixtacaxla. Huak tzuculh talakachixcuhui
Dios porque ixcacxilhlacachanit ixcaman ti xalac
Israel.

Jesus camahui chatati milh lacchixcuhuin
(Mr.8.1-10)

32Jesus catasanilh ixdiscipulos y cahudnilh:

—Ccalakalhaman jaé cristianos porque kalhiya
aktutu chichini lata tachinit juu y ni takalhi tu
natalihuayan. Cpuhuan xaccamalakachalhd ix-
chiccan, pero ¢qué tal natakuititaya nac tijia?

33 —Snun lhuhua cristianos y juu nita
ta lihuayancdn, ¢nicu ixtiyau tahua tu
nacalimahuiydu? —takalhtilh ixdiscipulos.

34 —;Nicu maclit simita litanatit?

—Mactujun simita y makapitzi lactza tamakni.

—A ver caquilaliminiu —cahuanikolh Jesus.

35 Astan calimapdksilh huak cristianos curucs
catatahuilakolh catiyatni. 36 La maklhtinalh
ama simita y lactza tamakni, paxcatcatzinilh
Dios ixtahud, calakchékelh y camaxquilh
ixdiscipulos catamakpitzilh y catamaxquilh lata
ti ixlacasquin. 37 Huak cristianos tlan takalhkasli
y todavia kalhtdxtulh aktujun canasta simita

y lactzd tamakni. 38 Huata lacchixcuhuin
tahudyalh chatati milh aparte lacchajan y lactzu
camdan. 39 La tahuayankolh cahudnilh cataalha
ixpulatamancan. Xla na catatajulh ixdiscipulos
nac aktum barco y tdalh pakan aktum pulataman
huanican Magdala.

16

Lactalipau judios tacxilhputtin tunuj ixtascujut
Jestus
(Mr.8.11-13; Lc. 12.54-56)

1 Makapitzi fariseos y ixmakalhtahuakenacan
judios ixtakalhputzaputun Jesus hua
talimalacatzuhuilh y tahudnilh:

—~Caquilalimalacahuaniu aktum mintascujut
nac akapun para xlicana Dios malakachanitan.

2X14 cakalhtilh:

—iXlicana ni lacapuhuanatit! Huixin
tlan quilhchipinatit acxni tlan ama huan
quilhtamacu o ni tlan ama huan. Para

smalankan suanc hui akapun huanatit: “Chali
tlan ama huan quilhtamacu.” 3 Y para tzisa

tatapunit y snun lhcacnan, huandtit: “Chi
ni tlan ama huan quilhtamaci, ama min
sen.” iTakalhin lacchixcuhuin chi como ni

acxcatziydtit tua calimalacahuaniman Dios jaé
quilhtamacu! 4 Ni 14 paticdin minkasatcan,
snun lixcdjnit mintalacpuhuancan hud ni
canajlayatit ta ctlahua, tzapu quilamaksquinau
caccalimalacahuanin lanca quintascujut, y chi
lacasquindtit cactldhualh aktum. To6, ni cama
tlahua y huata pat lilacahuananatit astan aktum

tascujut la amd nima Dios titldhualh nac ixlatamat
profeta Jonas.

La catachihuinankglh jaé lacchixcuhuin
cakxtakyahualh y alh ixquilhtun pupunu.

Ixtakalhchihuincdn fariseos tatamalacastuca
levadura

(Mr. 8.14-21)

5> Acxni tachalh ixaquilhtutu chuchut
ixdiscipulos tacxilhli xlacata ni ixtalinit simita
tu natalihuaydn. 6Jesus cahudnilh:

—Skalalh calatapatit xlacata ni nacapasayan ixl-
evadurajcan fariseos y saduceos.

7Xlacan ni tamakachdkxilh y tzdculh tarahuani:

—Quincalihuaniman la ni limindu simita.

8Jesus catzilh tu ixtaquilhuamana y cahuanipa:

—¢A poco puhuanatit ccalihuanimdn xlacata
ni litandtit simita? jHuata mintahuajcan
lacapastacatit! ¢Aquit nicu quilamacandu?
9 ¢Yaj aksandtit tu ccalimalacahuanitan?
Quilahuaniu, acxni ccalimdhuilh chaquitzis
milh lacchixcuhuin caj macquitzis simita,
¢ni kalhtédxtulh lhuhua canastas? 10Y acxni
tallhuayalh chatati milh lacchixcuhuin caj
mactujun simita, ¢na ni kalhtdxtulh lhuhua
canastas simita? 11 ¢A poco xlicana ni
makachakxiyatit xlacata aquit ni clichihuinama
simita acxni ccahuanin skdlalh calatapatit ni
nacapasayan ixlevadurajcan fariseos y saduceos?

12 Ixdiscipulos tamakachakxilhcu xlacata Jesus

ixtamalacastucnitlevadura njilactlan ixtakalhchi-
huincan fariseos y saduceos, porque xlacan huak

akspitaj tamasiixtachihuincany ti camakslihueké
na talaktzanka.

Pedro limanu Jesus hua Cristo ti ama
lakmaxtundn

(Mr.8.27-30; Lc. 9.18-21)

13 Jesus catdalh ixdiscipulos nac aktum
pulataman huanicadn Cesarea de Filipo, y ana
cakalasquinilh:

—¢Ticu quintalimacan cristianos aquit Xatalac-
sacni Chixcu?

14 Takalhtilh:

—Makapitzi talimacanan Juan Bautista, putum
talimacanan profeta Elias, y tunuj talimacanan
Jeremias, y tunuj tahudn huix chatum talipau
profeta la nima taquilanitanchi xapulh nac
caquilhtamacu.

15 —Y huixin, ¢ticu ya chixca quilalimacanau?
—cakalasquinilh.

16 Pedro kalhtilh:

—Huix Cristo Ixkahuasa Dios xastacnan ti minit
quincalakmaxtuyan.

17Hudnilh Jesus:

—iDios acxilhlacachanitan! Capaxahua
porque tu acxcatziya ni chatum chixcu ti
huaninitdn sino que Quinticid Dios nima hui
nac akapun macxcatzininitdn. 18 Huix Simon
ixkahuasa Jonas, aquit climapacuhuiyan Pedro,
huamputin chihuix; ixakspun aktum lanca
chihuix cama malacatzuqui ti naquintalipahudn;
y ta aquit cmalacatzuqui ama tayani y ni para
ixpuchind calinin ama lactlahud. 19 Aquit camdn
macamaxquiyan xallave ixlilanca quintapaksit
nima cmalacatzuquinit. Aquit cmalacnuniyan

xlacata ta huix nachiya juu caquilhtamacu hua
nama tu tachinit nahuan nac akapun; y lata tu
huix naxucta juu caquilhtamacu hua nama tda na
taxcutnit nahuan nac akapun.

20 La tachihuinankolh  Pedro, huak
calimapaksilh ixdiscipulos ni catalichihuinalh
para hua Cristo ixuanit ti ixama calakmaxtu.

Jests xlahudn lichihuinan amaca maknicdn

(Mr.8.31—9.1; Lc.9.22-27)

21 Lata amd quilhtamacu Jesus tzuculh
calacspitni ixdiscipulos td ixama paxtoka.
Cahuanilh la ixama an nac Jerusalén, la
ixama talakmakan xalakkolin mapaksinanin,
xanapuxcun curas y xmakalhtahuakenacan
judios; hasta ixama tamakni, pero ixliaktutu
chichini ixama lacastacuanan nac calinin.
22 La kaxmatkolh ixtachihuin Pedro tdalh tzina
lakamakat y huanilh:

—c¢Huanchi quilahuaniu nama takalhchihuin?
Dios ni 14 limakxtakan tu napaxtoka. Ni cmatlani
ti namakniyan.

23 Jesus talakdspitli pakdn ni ixtahuilana
xamakapitzi ixdiscipulos y hudnilh Pedro:

—Catakenu ni cya tlajand, huix lacpuhuana la
xamakapitzi lacchixcuhuin y ni lacpuhuana ta
laclhcanit Dios quilacata.

24 Astan cahuanikolh ixdiscipulos:

—Ama ti quintakokeputun pula caktzonksualh
lata ta kalhi y tu lakati caquilhtamacu, ni
cajicudnilh akxtakajnan caj quilacata, jastan
caquintakdkelh canihud! 25 Amd ti maklihuan
lakmaxtuputun ixlistacni ama makatzanka tu

lakcatzan, pero ti ni lakcatzan makatzanka
ixlistacni caj quilacata namd ama lakmaxtu
ixlistacni. 26 Quilahuaniu, stucu limacuani chatum
chixcu para ixkalhilh lhuhua tumin y lhuhua tiyat
caquilhtamacu, y astan laktzanka ixlistacni?
¢Puhuandtit huixin chatum cristiano astan tlan
malacnuni Dios ixtumin xlacata nalakmaxtu
ixlistacni y ni naxokondan?

27 ’Ama chan quilhtamaci acxni cama
camasiniyan ixlitlihueke nima quimaxquinit
Quinticy; aquit Xatalacsacni Chixcu cama catamin
huak angeles xlacata naccatatlahua taxokon huak
cristianos y chatunu cama maxokoni ta tlahuanit
nac ixlatdmat. 28 Xlicana ccahuaniydn, makapitzi
tl talayana juu ya tani nahudn acxni xlacdn ama
quintacxila nacmin mapaksinan caquilhtamacu.

17

Jests tapalaja la ixtasi siempre
(Mr. 9.2-13; Lc. 9.28-36)

IIxliakchaxan chichini astan Jesus talacacxtulh
aktum lanca sipi huata cataalh chatutu
ixdiscipulos, Pedro, Jacobo y ixtacam Juan.
2 Nac ixlacatincan ixdiscipulos xla tzuculh
tapalaja la ixtasi siempre. Ixlacan ixlakaskoy
la lakaskoy chichini; ixlhdkat snapapa lakolh,
jslipua ixtasi! 3 Y taldkchilh Moisés y profeta
Elias y tzuculh tatachihuinan (jaé lacchixcuhuin
makan ixtalatamanit). 4 Pedro lata ixpaxahuanit
kalhchiydnalh y huanilh Jesus:

—Quimpuchinacan Jesus, juu tlan ixtamakx-
takui; y paralacasquina xactlahuau aktutu chiqui,
aktum mila, aktum xla Moisés y xaktum xla Elias.

5 Pedro ixchihuinamajcu acxni tdctalh aktum
staranka y slipua puclhni nac ixitat catayanilh, y
takaxmatilh jaé tachihuin:

—Jaé  Quinkahuasa snun clakalhaman
y clipaxahua la ckalhi. jCakaxpattit ta
calimapaksiyan!

6 Pedro, Jacobo y Juan tajicuankolh, tuncan
tatatzokostalh  hasta  tatalacatalh  catiyatni.
7 Jesus camalacatzuhujlh, calitoklhli ixmacan,
y cahudnilh:

—NIi cajicudantit; catayatit.

8 Xlacan tatayalh y talacaputzalh ti
ixtatachuinanit Jesus, pero niti tacxilhli hasta
Jesus ixacstu ixya. 9 Xla tzuculh catatalacactd, y
calimapaksilh:

—T1 huixin acxilhtit niti calimakalhchihuinitit,
tlan nahuandtit hasta acxni aquit Xtalacsacni
Chixcu naclacastacuanan calinin.

10 Amad chatuy ixdiscipulos takalasquinilh:

—¢Huanchi ti tamasi ixtachihuin Dios nima tat-
zoknit nac Escrituras tahuan xlacata antes namin
Cristo profeta Elias ama pulani?

11X14 cakalhtilh:

—Xlacan tancs tachihuinalh ni taktzankanit
pues Elias pula ama min camatancsani
ixtalacapastacnicdn cristianos. 12 Pero aquit
ccahuaniydn Elias quilachita caquilhtamacu y
cristianos ni tacandjlalh Dios ixmalakachanit
y tamakxtakajnilh; aquit na chund cama

akxtakajndn ixmacancan pues xlacdn lacsnun
talanit.

13 La calacspitnikolh ixtachihuin ixdiscipulos
tamakachdakxilh xlacata ixcalitachihuinanit Juan
Bautista.

Jesus maksani chatum stakanin kahuasa
(Mr. 9.14-29; Lc. 9.37-43)

14Ixlipuntzu tachalh ni ixtahuilana xamakapitzi
ixdiscipulos, lhuhua cristianos ixtalayana ana.
Chatum chixcud malacatzuhuilh, tatzokostanilh, y
huanilh:

15 —Quimpuchinacdn Jesus, camaksani
quinkahuasa; xla stakani y snun akxtakajnan
pues catunu tamayachd nac chuchut o nac lhcuyat.
16 Ccahudnilh midiscipulos catamaksdnilh pero
xlacan ni 14 tacaxtlahualh.

17X14a acs calacanikolh cristianos y cahuanilh:

—iKoxitanin huixin takalhin cristianos ti nitu
canajlayatit! ¢Hasta Xxnicu caman catalatamayan
y capatiniyan minkasatcan? A ver quilaliminiu
nama kahuasa.

18 Jesus limapdksilh camactaxtulh ama kahuasa
ixespiritu tlajand nima ixmakatlajanit, y 1a taxtulh
xla tuncan aksanalh.

19 Astan ixdiscipulos tzek takalasquinilh:

—¢Huanchi aquin ni 14 cmacmaxtuu nama
kahuasa ixespiritu tlajana?

20 Cakalhtilh Jesus:

—Huixin ni kalhiyatit litlihueke nac minta-
lacapastacnican tancs lipahuanatit Dios. Para
huixin ixcanajlatit ixlihuak mintapuhuancan Dios
ama tlahud tu maksquindtit masqui caj la actzu
ixtalhtzi tachanan tu nastaca, tlan ixuanitit jaé

sipi: “Catakenu juu y capit alacatunu”, nama
sipi xlicana ixtakénulh, y lata tu tlahuaputunatit
para tancs ixlipahudntit Dios y aktum ixuilitit
mintalacapastacnicdn, ni tuhua ixkantaxtulh ta
lacpuhuanatit. 21 Xahud jaé xtala tlajananin ni
14 catamacxtucan para ni tzapu kalhtahuakanican
Dios y nakatxtaknancan.

Jesus lichihuinamparada amaca maknican
(Mr. 9.30-32; Lc. 9.43-45)

22 Maktum lata ixtalapulajcd nac Galilea,
cahuanilh ixdiscipulos:

—Aquit Xatalacsacni Chixcu hui ti ama quili-
akskahuinan y ama quimacamasta ixmacancan ti
quintasitzini. 23 Xlacan ama quintamakni, pero
ixliaktutu chichini aquit cama lacastacuanan.

Ixdiscipulos acxni ixcalitachihuinan la ixamaca
maknican snun ixtalakaputza.

Jesus masta ixlimosna nac pusiculan

24 Jesus catdchalh ixdiscipulos nac Capernaum
y and chatum ti ixmaquitapuli limosna xalac
pusiculan hudnilh Pedro:

—Mimaestrojcan, ¢ni ama lakaxokonadn nac
lanca pusiculan xla Jerusalén?

—Como chi na ama lakaxokonan —kalhtilh.

25 Entonces Pedro alh acxila Jesus nac dkxtaka
ni ixtalamana, pero antes natachihuinan x1a ix-
catziya, y huanilh:

—Pedro, laclanca reyes xala caquilhtamacu,
iticu  tamalakaxoké tumin? Quihuani,
itamalakaxoké ti tamapaksi, o tamalakaxoké
ixlitalakapasni?

26 —Camalakaxokecdn ti camapaksican
—kalhtilh Pedro.

—Ixlitalakapasnican tucalh ni tamalakaxoké.
27 Pero xlacata ni naquincalihuanicanan chi
tuncan capit nac pupund, camuju aktum anzuelo,
y xlahuan tamakni nima tahuaca camacutu. Pat
takasa nac ixquilhni mactum tumin, ama acchan
nalilakaxokoya tumin xalac pusiculan quilacata
y milacata.

18

Jesus lichihuindn ti mas ama lipahuancan nac
Ixtapdksit

(Mr. 9.33-37; Lc. 9.46-48)

1 Maktum tunuj quilhtamacu ixdiscipulos
Jesus tamalacatzuhuilh y takalasquinilh xlacata
lata ixlihuakcan ticu mas talipau ixama huan
nac ixtapdksit nima ixama malacatzuqui
caquilhtamacu. 2 Xla tasdnilh chatum actzu
kahuasa, yadhualh nac ixitat, 3 y chuné tzuculh
camakalhchihuini:

—Tancs ccahuaniyan, nac quintapaksit nila pat
tanuydtit para ni lakxtapaliyatit minkasatcan
y makslihuekeyatit la jaé actzu kahuasa.
4 Jaé quitaxtu, ti ni lactlancdn la jaé chatum
actzu kahuasa, xlicana lanca ama huan nac
akapun. 5 Chi ccahuaniydn, ama ti lakalhaman
chatum actzu kahuasa la jaé porque catzi aquit
clakalhaman la aquit caquilakalhdmalh.

Ti tamatlahui talakalhin xamakapitzi
(Mr.9.42-48; Lc. 17.1-2)



SAN MATEO 18:6 Ixxxvi SAN MATEO 18:12

6 °’Catihud cristiano ti camatunujni vy
camalaktzankeni ixtalacapastacnican jaé
lactza caman ti tatzucunit quintalipahudn,
mas ixmacudnilh ixpixchihuacaca aktum lanca
chihuix ixmacanca nac pupunu xlacata namuxtu.
7 Lilakaputza latamacdn caquilhtamacu porque
lata td anadn huak tlan lilaktzankacan; siempre
chu lama nahudn, pero mas lilakaputza tu ama
paxtoka ti malacatzuqui talakalhin.

8 "Hud ccalimapaksiydn, para mintujin o
mimacdn maktayaydn natlahuaya talakalhin
ixlacatin Dios mas macuaniyan cachucucti
y camakanti makat pues mas tlan nachipina
nac akapun tantuputu o makaputu, y ni lata
katziya namacapincana nac puakxtakajni.
9 Para milakastapu matlahuiydn talakalhin y
malaktzankeyan mas macuaniydn camaxtu y
catramakanti makat pues mas tlan nachipina nac
akapun con akstum milakastapu y ni lata katziya
natamacapincana nac puakxtakajni.

Borrego nima tzdnkalh putzacan catasilh

(Lc.15.3-7)

10 "Huixin nicxni cacalakmakdntit jaé ni
lactalipau cristianos ti quintalipahudan; porque
tancs ccahuaniyan, nac akapun chatunu
takalhi chatum dangel ti tatachihuindn Dios
la nataakskalhlin ixcaman. 11 Xahud aquit
Xtalacsacni Chixcd cminit calakmaxtu ti
ixtalaktzankanit caquilhtamacu.

12 ’Para chatum chixci cakalhi aktum
ciento ixborregos y maktum makatzanka
tantum, quilahuaniu, ¢a poco ni camakxtaka

lacatum ama noventa y nueve ixborregos y
an lacaputzd nac calacsipijni ama tantum
nima tzankanit? 13 Catihud chund jaé 14, y
acxni quitakasa ama tancstum ixborrego mas
lipaxahud porque tasilh nima istzankanit,
y xamakapitzi como ni tatzankalh ni snun
calipuhudn. 14 Aquit ccatamalacastucnin jaé
borregos con cristianos porque Quinticu xalac
akapun ni lacasquin natalaktzanka jaé tila lactzu
caman quintalipahuanit.

Tlan matzankenanicdn chatum cristiano
(Lc.17.3)

15 ’Para chatum mintacristiano taraslakan y
tlahuaniydn tu ni tlan, tzek catasani y cahuani
xlacata aktzankanit ni tlan ta tlahuanit; para
talaccaxlayan nama mintacristiano siempre
ama taralindn. 16 Para ni kaxmatniydn la
talaccaxlaputuna, cacatapi achatum o chatuy
lacchixcuhuin xlacata xlacan natamaluloka tancs
makalhchihuini pero x1a ni kaxmatputun. 17 Para
latiya ni tatitumiputin camalacapu ixlacatincan
minatacaman ti tatamakstoka natalakachixcuhui
Dios xlacata xlacdn natamakalhchihuini.
Y para na ni cakaxmatni calimacapitit la
chatum chixcd ti ni lipahudn Dios, o la
chatum ti laktzankanit porque snun lanit.
18 Cakaxpattit ta tancs ccamalacnuniyan:
Huak tu huixin ni nacalimakxtakatit tatlahua
cristianos juu caquilhtamacu hua nama ta na ni
calimakxtakcanit tatlahua nac akapun; y lata tu
huixin nacalimakxtakatit tatlahud cristianos juu

caquilhtamacu hud nama tu na calimakxtakcanit
tatlahud nac akapun.

19 °Na ccahuaniyan, para chatuy cristianos
aktum tahuili ixtapuhuancan, y tu tamacla-
casquin acxtum talikalhtahuakani Dios, aquit
ccamalacnuniyan xlacata Quinticu xalac akapun
ama camaxquiyan. 20 Porque para chatuy o
chatutu cristianos quintalipahudn y lacatum
tatamakstoka xlacata naquintakalhtahuakani,
aquit cama kaxmata nac ixitat cama tahuila.

21Pedro kalasquinilh:
—Quimpuchinacan, ¢nicu maklit minini
nacmatzankenani quintacristiano acxni

quintaraslaka y quintlahuani tu ni tlan? Aquit
cpuhudn maktujun tlan cmatzankenani.

227esus kalhtilh:

—iTo! Aquit cuaniydn camatzankenani
mintacristiano ni caj maktujun, para ixtaraslakni
makquitzis ciento ixlacata huix camatzankenani
para tamaclacasquini.

Chatum rey matzankenani ixtasacua tu lini

23 °"Hud  xlacata, quintapdksit  nima
cmalacatzuquinit cama tamalacastuca
chatum rey nima catatlahua taxokdn huak ti
ixtatamapaksindn. 24 Acxni tzuculh catatlahua
taxokdn chilh chatum ti ixlini lhuhua, pero
lhuhua tumin. 25 X1 ni 14 xokodnilh tu ixlini
ama rey, hua limapaksinalh cacastakoca ama
chixcu, ixtachat, ixcaman y lata ta ixkalhi
xlacata nalakmaxtd ixtumin. 26 X13 tatzokostanilh
rey y calitldn tzuculh huani: “Sefior, catlahua
litldn caquilikalhi alaktzu; aquit nacxokoniyan

huak mintumin, pero ni caquilastau.” 27 Ama
rey lakalhdmalh, limdkxtakli y matzankendnilh
lata tu ixlini. 28 X14 taxtulh, pero nac tijia
takastayalh chatum chixcu ti na ixlini tumin;
acxni acxilhli spim likdsnalh y catasitzi huanilh:
“Chi tuncdn caquixokoni aktum ciento peso
nima quilipiniya o pat lakapasa ticu aquit.”
29 Xachatum chixcu tatzokostanilh y calitlan
huanilh: “Catlahua litldn, caquilikalhi alaktzu,
aquit nacxokoniyan huak mintumin.” 30 Ama
chixcu ni caso tldhualh y tuncdn mamanuninalh
nac pulachin xlacata naxokonican huak ixtumin
nima ixlinicdn. 31 Xamakapitzi ixcompafieros
acxni tacatzilh tu ixtlahuanit ama chixcu
tasitzilh y talakaputzalh, taalh talitachihuindan
ama rey td ixquitaxtunit. 32 X14 lacapala
matasanininalh amad chixcu ti ixmatzankenaninit
ta ixlini, y chuné lacaqullhnllh “iTakalhin
chixcd, huix ni mininiyan nalatapaya! Aquit
cmatzankenanin lata tu ixquilipiniya porque
calitldn quihuani caclakalhamdn, 33 y ¢cOmo
chi huix ni 14 matzankenani mintacristiano ti
ixliniyan lictd tumin?” 34 Ama rey snun sitzilh
y limapaksinalh cacastigartlahuaca ama chixcu
xlacata naxokonan huak tu ixtlahuanit y tu ixlin.
35Jesus cahuanikolh ixdiscipulos:

—~Quinticak  xalac akapun na chuna
ama  camaxokoniyan  para  huixin  ni
camatzankenamyatlt mintacristianos ixlihuak
minacujcan tu ni tlan catlahuaniydan.

19

Chatum chixcu ni minini namakxtaka ixtachat
(Mr.10.1-12; Lc. 16.18)

1La catachihuinankolh Jesus taxtulh nac Galilea
y alh ixaquilhtutu kalhtuchoko Jordan nac
aktum pulataman tu mapaksi Judea. 2 Anda
camaksanilh lhuhua tatatlanin pues lhuhua
cristianos ixtatakoké. 3 Maktum makapitzi
fariseos talikalhputzalh ixtachihuin xlacata
nahudn tu natalimalaktzanké, takalasquinilh:

—¢Puhuana tlan quitaxta para chatum
chixcu makxtaka ixtachat masqui ni lanca tu
lamakasitzinit?

4X14 cakalhtilh:

—¢A poco ni likalhtahuakayatit Escrituras? Ana
huan xlacata lata tilacatzuculh caquilhtamacu
Dios tldhualh chatum chixcu y chatum puscat; 5y
limapaksinalh xlacata chatum kahuasa tlan akx-
takmakan ixticu ixnana y natatalakxtumiixtachat
y natalatamd canicxnihud. 6 Lata ya ixtata-
makaxtoka ixchatuycan ixtahuanit, pero acxni
tatamakxtoka la chatum tahuany yajixchatuycan.
Hué ccalihuaniyan ni hui cristiano ti minini
namapitzi ti malakxtuminit Dios.

7 —Entonces ¢huanchi Moisés huan xlacata
chatum chixcu tlan makxtaka ixtachat para
maxqui aktum capsnat tlan xacaxlan ixlacatin
pumapaksin? —takalasquinilh.

8X14 cakalhtilh:

—Moisés matlanilh nataramakxtaka @ ti
tatamakaxtoknit porque huixin  lixcdjnit
minkasatcan y nita kaxpatatit; pero Dios nicxni
lacasquinit cataramakxtakli ti tatamakaxtoknit.
9 Aquit ccahuaniyan, para chatum chixcu

makxtaka ixtachat masqui ni kalhi tunu chixceu,
y xlad tatamakaxtoka tunuj puscat, tlahua
quilhmactuy talakalhin porque na matlahui
talakalhin ixlacatin Dios ama chixcu ti tatahuila
ixpuscat nima makxtaknit.

10Ixdiscipulos tahudnilh:

—Para chuna jaé ixlikalhit ixpuscat chatum
chixcu, mas tlan ni tamakaxtokcan.

1 Tesus cakalhtilh:

—Pero ni huak caminini ni natatamakaxtoka,
huata tamakachakxi ti calacsacnit Dios. 12 Xahua
nac caquilhtamaca talamana cristianos ti
lata titalakdhualh ni 14 tatamakaxtoka, y tunu
ixtacristianos talakalhinit ixmacnican y yaj la
tatamakaxtoka, y makapitzi ni tatamakaxtoka
porque tamacamaxqui Dios ixlatamatcan xlacata
huata hua natamacuani. Ti matlani latama la
ccahuanin, catldhualh.

Jesus casicunatlahua lactzu camdn
(Mr.10.13-16; Lc. 18.15-17)

13 Ana ni ixui Jesus tachilh makapitzi
cristianos  ixtalimin  ixcamancdn  xlacata
nacamusicunatlahua y nacalikalhtahuaka
ixlacatin Dios. Pero ixdiscipulos tzuculh tahuan:

—Ni cakaxculitit Jesus.

14X14 cakdxmatli y cahudnilh:

—T06, ni quintakaxculi; cacalimakxtaktit caquin-
taldkmilh namd lactziu camdan, porque nac ix-
tapaksit Dios lacasquin catatdnulh cristianos ti
tamatlani talatama la jaé lactza caman.

15 Astan Jesus calimusicunatldhualh ixmacan.
Astan taxtulh ama pulataman y alh alacatunu.

Jesus tachihuindn chatumrico kahuasa
(Mr.10.17-31; Lc. 18.18-30)

16 Maktum chatum kahuasa kalasquinilh Jesus:

—Maestro, huix tlan catziya, ¢niculd
quililatamat xlacata naclakmaxtu quilistacni nac
akapun?

17Kalhtilh Jesus:

—¢Huanchi quilimatlaniya mintachihuin? Hu-
ata Dios tlan catzi. Chi cama kalhtiydn tu
quinkalasquini, para lakmaxtuputuna milistacni
nac akapun catlahua nac milatdmat huak ix-
tapdksit Dios.

18 —Neje yd ixtapdksit? —kalhtinalh.

Jesus huanilh:

—Ni camakninanti; ni cakalhananti; niti
caliakskahuinanti; ni calakamaklhti ixtachat
mintachixcy; 19 cacalakalhdmanti minaticin; y
cacalakalhamanti minaticin; y cacalakalhdmanti
mintacristiano na chuna la huix lacasquina
calakalhamanca.

20 —Lata nama tu quihuani huak
cmakantaxtinit lata quilictza —kalhtinalh ama
kahuasa—. Pero quihuani, ¢tucu quintzankani
quilitldhuat?

21 —Para xlicana —huanipd Jesus— tancs
chipimputuna nac akapun catlahua ta cama
limapaksiyan, castat lata tu kalhiya, cacamaxqui
pobres, astan naquilaktana y naquintakokeya.
Para tlahuaya td cuanimdn pat likalhicana
mimputdhuiln nac akapun, pat tlajaya lipaxau
milatamat.

22 La  kaxmatkolh ixtachihuin Jesus
lakaputzakolh porque snun rico ixuanit; yaj para
ta hua alh nac ixchic.

23X14 cahudnilh ixdiscipulos:

—iXlicana snun tuhua cahuanini ricos
tamatlani la malacnu Dios mapaksinamputun
nac ixlatamatcan! 24 Ccahuaniparaydn xlacata
mas ni tuhua tanu tantum camello nac istzan
kantum lixtokon que para chatum rico natanu
nac ixtapaksit Dios.

25 Ixdiscipulos talipuhuankolh td cahudnilh
Jesus, y takalasquinilh:

—Para chu ama quitaxtd, ¢ticu tancs ama
lakmaxtu ixlistacni nac akapun?

26Jesus acs calacacxilhli y cakdlhtilh:

—Para chatum chixcu ixacstu litanu natayani
nalakmaxtu ixlistacni, jnila ama tlahua! Pero Dios
huak tlan tlahud tu lacasquin.

27 Pedro na kalasquinilh:

—Quimpuchinacédn, aquin cakxtakmakanitau
lata ta =xackalhiydu y ctakokenitau canihua.

Quilahuaniu, itucu ya  taxokdn ama
quincamaxquicanan?
28Jesus cakalhtilh:
—Tancs ccamalacnuniyan, acxni ama

chan quilhtamacu huak cristianos puru
lacsasti y lactlan talacapastacni ama takalhi
y aquit Xatalacsacni Chixcu cama tahuild nac
quimpumapaksin, chatunu huixin quidiscipulos
na pat tahuilayatit nac mimpumapaksincan
xlacata nacatatlahuayatit taxokgn pucutuy
cristianos ti tamalacatzuquilh pulataman Israel.
29 Catihud ti caj quilacata akxtakmakan ixchic,

ixnatacaman, ixnaticun, ixcaman, ixcaquihuin
y huata aquit quimacuani, cmalacnuni ama
maklhtindn aktum ciento ixlacata lihuaca lata
tu ixkalhi xapulh, y nac akapun ama maklhtindn
lipaxdu latdmat. 30 Ama quilhtamacu lhuhua
cristianos ti calakmakancan juu caquilhtamacu
ixpakstdn camacancdn, ana pula amaca
camaxquican ixputahuilhcdn; y na chuna
lhuhua ti camapulican juu caquilhtamacu pula
camaxquicdn ixputahuilhcan, and ixpakstan
amaca camacancan.

20

Huak ti tamatlani tachalhcatndn acxtum
camaskahuicdn

1’Acxni nacmin catatlahud taxokdn ti tatanunit
nac quintapaksit nima cmalacatzuquinit
caquilhtamacu, cama catamalacastucniyan
ixpuchind aktum lanca catucuxtu. 2 Xla tzisa
taxtulh caputza tasacua ti nataxkanan. Ti
xlahuan catakasli catalaccaxlalh nacaxokoni
mactum denario tumin aktum chichini.
3 Max como a las nueve cacxilhli makapitzi
lacchixcuhuin ni ixtakalhi ixtascujut chuta
ixtalahuilana nac litamdu. 4 Xla catalaccaxlalh
nacaxokoni ixtascujutcan para nataxkanan, y
na camalakachalh nac ixcatucuxtu. 3> Lacatzu
tastunut catakaspa tasacua y na camalakdachalh
ixcatucuxtu; y como aktutu hora ixlismalankan
chund litum camalakachapa makapitzi tasacua.
6 Xalakasmalankdn como a las cinco ampa
nac litamau y cacxilhpa makapitzi chuta
ixtalahuilana y xla cahuanipa: “¢Huanchi ni

scujpandntit jaé chichini?” 7 Xlacan takalhtilh:
“Porque niti quincamaxquinitan tascajut.” “Para
xlicana scujputunatit, chi tuncan capitit nac
quincatucuxtu, naccaxokoniyan tda militlajatcan”,
cahuanilh amd patréon. 89 Acxni tascujkolh
tzuculh tapaklhtutd, ama ti ixacpuxcun tascujut
tzdculh camaxqui chatunu tasacua ixtaskaucan,
pero pula caxokonilh ti tachilh a las cinco de la
tarde y camaxquilh mactum denario tumin
pues chu limapaksilh ixpatron aktum chichini
ixlacata. 10 Acxni caxokonica ti ixtatzucunit
tascuja lacatzisa xlacdn ixtapuhuan mas ixamaca
camaskahuican, pero na camaxquica mactum
denario huatiya. 11 Acxni tamaklhtinalh
ixtaskaucan tzuculh talichihuindn ama xapuchina
xlacata huanchi chu ixcatlahuanit. 12 Chatum
tasacua hudnilh ama patron: “Jaé lacchixcuhuin
tachilh a las cinco y huata tascujli aktum hora
huix caxokonita na chuna la ctlajanitdu aquin y
aquin talakéu chichini tantact.” 13 Ama patron
kalhtilh ti ni ixmatlaninit la caxokdnilh: “Amigo,
aquit ni cakskahuinitdn pues ctalaccaxlan
cama xokoniydn mactum denario tumin
aktum chichini mintascijut. 14 Camaklhtinanti
mintaskau y ni casitzi. Huix ni mincuenta para
acxtum ccaxokoniputin quintasacua, 15 pues
quintumin aquit cmapaksi y tlan clitlahua
tu clacasquin. ¢A poco lakcatzana acxtum
ccalakalhamalh cristianos?”

16 La takaxmatkolh jaé takalhchihuin Jesus
cahuanipa:

—Dios quilhpaxtum calakalhaman huak
ti tamatlani tatand nac ixtapaksit; hua

ccalihuaniyan, lhuhua ti pula tatanunit ixpakstan
ama camacancan, y ti astan tatanunit pula ama
camaxquican tu camalacnunicanit.

Jests lichihuindn ixlimaktutu amaca maknican
(Mr.10.32-34; Lc. 18.31-34)

177esus ixchipanitta tijia ahuatiyd tthudn ixama
nac Jerusalén acxni tzek cdlilh ixdiscipulos laca-
tum y cahudnilh:

18 —Huixin catziyatit amandu pakan nac
Jerusalén ana ni amaca quimacamastacan
ixmacancdan Xanapuxcun curas y
ixmakalhtahuakenacan judios; xlacdn ama
quintalilhcdA naquimaknicdn, 19 y ama
quintamacamastd ixmacancan Xanapuxcun
mapaksinanin romanos; xlacan ama
quintalichiya, quintasnoka, y quintamakni
nac culus; pero ixliaktutu chichini astan cama
lacastacuandn calinin.

Ixtachat Zebedeo maksquin Jesus aktum litlgn
(Mr. 10.35-45)

20 Ixtachat Zebedeo catatalacatzuhuilh ni ixya
Jesus chatuy ixlakkahuasan Jacobo y Juan; hui ta
calitldn ixmaksquimputun y tatzokostanilh ixla-
catin.

21—;Tucu lacasquina? —kalasquinilh Jesus.

—Aquit clacasquin xlacata acxni natzucuya

mapaksinana, chatunu quilakkahuasan
natatahuila nac mimpaxtun xlacata
natatamapaksinanan.

22 —Huix ni catziya td catasquimpat
milakkahuasan —kalhtinalh.

Entonces Jesus calacanilh ama chatuy
ixdiscipulos y cakalasquinilh:

—¢Puhuanatit tlan natalayatit nakotatit ama
xun chuchut xla takxtakajni nima amaca
quimakotican? ¢Na tlan natalayatit nac
mimacnicdn ama takxtakajni nima cama macpati
aquit?

—Tlan nactayaniydu —takalhtilh xlacan.

23Jesus cahuanipa:

—Pues xlicana na pat kotatit ama xun chuchut
nima amaca quimakotican, y na pat macpatiyatit
takxtakajni nima amaca quilicxilhcan, pero aquit
ni la ccamacamaxquiydn mimputahuilhcéan
nac ixpaxtun quimpumapaksin, porque huata
Quinticu catzi ti calacsacnit ama camaxqui
ixputahuilhcan nac quimpaxtun.

24 Acxni tacatzilh ta ixtalacasquin Jacobo y Juan,
xamakapitzi discipulos tasitzikolh. 25 Pero Jesus
catasanilh y cahudnilh:

—Nac aktum pulataman huak xanapuxcun
mapaksinanin tatlahuani xamakapitzi cristianos
tu talacasquin porque tapuhudn xlacata huata
hua tamapaksindn. 26 Pero huixin akspitaj ama
caquitaxtuniyan porque ti mas talipau lactaxtu
ama matlani nacakaxmatni xamakapitzi tu
natalimapaksi; 27 y lata milihuakcan ti xapuxcu
lactaxtuputun xlacata nacamapaksi xamakapitzi,
ama matlani nalitamakxtaka la chatum tasacua
ti mapaksicdn. 28 Aquit Xatalacsacni Chixcu
ni cminit lactlancan xlacata naquintamacuani
cristianos tu naccalimapaksi, aquit cha
cminit camacuani cristianos acxni hui tu
tamaclacasquin, y na cama calacatitaya ixlacatin

Dios xlacata nacxokondn ixtalakalhincan nima
tatlahuanit, aquit cama ni ixlacatacan.

Jesus camaksani chatuy lakatzin
(Mr.10.46-52; Lc. 18.35-43)

29 Jesus tayapd nac tijia y chalh nac Jericé
lhuhua cristianos ixtakokenit. Xla huata
tilakatzdlalh ixtaxtumaja ama cachiquin, 30 pero
chatuy lakatzin ti ixtahuilana nac ixpaxtun tijia
acxni tacatzilh ixmima Jesus tztuiculh tamaktasi:

—iSefior, ixlitalakapasni rey David,
quilalakalhamau!

31 Makapitzi cristianos calacaquilhnilh xlacata
acs catatahui, pero xlacadn ni takaxmatli y mas
cha ixtamaktasi Jesus. 32 Xla tdyalh puntzu y
catasanilh:

—¢Tucu lacasquinatit cactldhualh milacatacan?
—cakalasquinilh.

33 —Quimpuchinacan, aquin clac-
ahuanamputundu —takalhtinalh.

34 Jesus calakalhdmalh ama lakatzin,
calilacaxamalh ixmacan ixlakastapucan, y tuncan
tlan talacahuanalh; astan na tatakokelh pakan nac
Jerusalén.

21

Jestis chan nac cachiquin xla Jerusalén
(Mr. 11.1-11; Lc. 19.28-40; Jn. 12.12-19)
1Jesus chalh lacatzu nac Jerusalén nac aktum
actzu cachiquin huanican Betfagé, tamakxtaklinac
aktum caquihuin huanican Cerro de los Olivos.
2X14 camapdksilh chatuy ixdiscipulos:

—~Capitit namd nac actzu cachiquin y nac ak-
tum akxtaka pat acxilatit cachiyahuacanit tantum
chat burro con actzu ixkahuasa; huixin caxcuttit
y quilaliminiu. 3 Para ti calihuaniyan huanchi
Xcutpandntit, cahuanitit xlacata Mimpuchinacan
maclacasquin y acxni nalilaké ama xtakpara
tuncan.

4Jesus chundjaélimakantdaxtilh tiistzoknitixla-
cata nac Escrituras chatum profeta:

5 Cacahuanitit ti talamana nac cachiquin xla
Jerusalén:

“Cacxilhtit rey ti ama camapaksiyan, puhuaca tan-
tum actzu burro xlacata huak natacxila ni
lactlancan;

calakmimdn y putahuacanit tantum actzu cucana
burro.”

6 Ixdiscipulos taalh y huak tatldhualh lata
tu calimapdksilh Jesus. 7 Ixlipuntzu talichilh
ama quitzistancanin y taliketldpalh ixlhakatcan
ama actzu burro xlacata caputahudcalh Jesus.
8 La putahuacakolh tzuculh tlahuidn pakan nac
Jerusalén; entonces lhuhua cristianos tatramilh
ixlhakatcan nac tijia ni ixlactlahuama; makapitzi
ixtaqui ixakdn quihui tzdcsuat y na ixtatrami nac
tijia. 9 Lata ti ixtapuld y ti ixtastala ixtaktasa:

—iSiempre calatamalh ixlitalakapasni rey
David! jClakachixcuhuiydu ti malakachanit Dios
naquincamapaksiyan! jCpaxcatcatziniyau Dios tu
tlahuanit!

10 Acxni tanulh nac cachiquin xla Jerusalén
lhuhua ixtarakalasquini:

—¢Ticu ya chixcu jaé?

11 —Nama chixcu Jesus, profeta xalac Nazaret
nima litapaksi Galilea —ixtakalhtindn makapitzi.

Jests caputlakaxtu nac pusiculan huak stananin
(Mr. 11.15-19; Lc. 19.45-48; Jn. 2.13-22)

12 Astan Jesus tanulh nac lanca pusiculan xla
Jerusalén. X14 tzuculh catamacxta huak cristianos
ti ixtastanamana y ti ixtatamahuanamana.
Camakpuspitnilh ixmesajcan ti ixtalakxtapali
tumin, catramakalh itsillajcan ti ixtasta palomas.
13 Na cahudnilh:

—Nac Escrituras Dios malacpuhuaninalh nat-
zokcan: “Nac quinchic tlan naquinkalhtahuakani
huak cristianos.” Pero huixin lakxtapalinitantit y
limanunitantit ixpustacan kalhananin.

14 And nac ixlacaquilhtin pusiculan makapitzi
lakatzin y ti ni 14 ixtatlahudn tamalacatzuhuilh
xlacata cacamaksanilh y x1a cacaxtldhualh. 15 Jaé
ixtascujut Jesus tacxilhli xanapuxcun curas y
lactalipau lacchixcuhuin, na chund canihui ix-
takaxmati la lactzu caman ixtaktasa: “jClakachix-
cuhuiydu ixlitalakapasni rey David!” Xlacan ni
para tzina tamatlanilh mas cha tasitzilh, 16y hua
talihuanilh Jesus:

—¢Ni kaxpata la tamaktasiman nama lactzu
caman?

—]Jé, ccakaxmata. ¢Huanchi? ¢A poco ni
likalhtahuakanitantit nac Escrituras ni tatzoknit?
Chuné huan:

Hasta lactzu caman ti tatziquijcu y ni 14 tlan chi-
huinan,

huix camaxqui tapuhuan xlacata tancs
natalilakachixcuhuiyan ixtachihuincan.

17 Ama lacchixcuhuin yaj tua takalhtinalh y Jesus
cakxtakyahualh y alh tamakxtaka ama catzisni
nac actzu cachiquin Betania.

Jesus mascacd katum suja
(Mr.11.12-14, 20-26)

18 Ixlichali tzisa taspitli nac Jerusalén. Jesus
tzincsli y acxilhli katum suja ixpaxtun tijia. Xla
lakalh pero nitu ixkalhi ixtahudcat huata lhuhua
ixpakan.

19 —icClacasquin yacxni cakalhi mintahudcat!
—hudnilh Jesus.

20 Ama4 suja tuncan scacli, ixdiscipulos tacacnilh
tu ixtlahuanit y takalasquinilh:

—¢Nicula tlahua mascaca jaé suja caj puntzu?

21X14 cakalhtilh:

—Aquit ccahuaniyan para huixin xlicana
ixlipahuantit Dios y aktum ixuilitit mintala-
capastacnican, na tlan ixmascacatit katum
suja; y hasta tlan ixuanitit jaé sipi: “Catakenu
jul y cataju nac pupunu”, y xlicana chu
ixquitéxtulh. 22 Na chund litum ccahuaniyan, lata
tu likalhtahuakaniydtit Dios cacamaxquin, xla
ama camakantaxtiniyan para tancs canajlayatit
ama camaxquiyan.

Xanapuxcun curas takalhputza Jestis

(Mr.11.27-33; Lc. 20.1-8)

23 Jesus champd nac pusiculan y tzuculh
camakalhchihuini cristianos; pero ixlipuntzu
tdchilh xanapuxcun curas vy xalactalipau
mapaksinanin. Xlacan takalasquinilh:

—¢Tucu xlacata lipaktanunita tu tlahuanita nac
pusiculan? ¢ Ticu maxquinitan tapaksit natlahuaya
lata tu huix lacasquina?

24Jesus cakalhtilh:

—Aquit na hui td camdn cakalasquiniyan,
y para huixin quilakalhtiydu aquit na
naccakalhtiyan ti quilimapaksinit tu ctlahuanit.
25 Chi tuncdn quilahuaniu, ¢ticu limapdaksilh
Juan Bautista cacakmunulh cristianos, Dios, 0
lacchixcuhuin?

Xlacan tzuculh talacchihuindn la natakalhti, y
chuné ixtarakalasquini:

—Para huaniyau Dios limapdaksilh, ama
quincahuaniyan huana ni canajldu ixtachihuin.
26'Y para huaniydu lacchixcuhuin talimapaksilh
tlan tasitzi cristianos porque lhuhua tacanajlanit
xlacata Dios malakachanit nalichihuinan
caquilhtamacu.

27 La talacchihuinankolh takalhtilh:

—Aquin ni ccatziyau ti limapaksilh.

Jesus na cahudnilh:

—Para huixin ni catziyatit, ni para aquit cama
cahuaniyan ti quilimapaksinit nactlahua ta acx-
ilatit.

Jesus calichihuindn chatuy lakkahuasdn

28 Astdn Jesus chuné tzuculh camakalhchihuini
ama lacchixcuhuin:

—Tlan cakaxpattit td cama cahuaniyan:
Chatum chixca ixkalhi chatuy ixlakkahuasdn;
maktum huanilh xapuxcu: “Ticu, capit scuja
jaé chichini nac quincatucuxtu ana ni cchanit
uvas.” 29 “Chi ni camputun scuja”, kalhtilh

ixticu. Pero astdn matunujli ixtapuhudn y alh
scuja nac ixcatucuxtu ixticd. 30 Amd chixcu
huanilh xataju ixkahuasa: “Chi huix capit scuja
nac quincatucuxtu.” “Tlan nacadn scuja nac
mincatucuxtu”, kalhtilh ixticd. Pero ama kahuasa
ni alh scuja la maldcnulh. 31 Chi quilahuaniuy, ¢lata
ixlichatuycdn, ticu makantaxtilh td mapdksilh
ixticucan?

—Pues xlahudan ixkahuasa —takalhtinalh.

Huanipa Jesus:

—Xlicana, ti ni lactalipau y nima chuta
taclapuld lacchajan pula ama tatanu nac ix-
tapdaksit Dios y huixin pat tamakxtakatit. 32Porque
Juan Bautista milh camakalhchihuiniyan
la natatitumiydtit, pero huixin ni canajlatit
ixtachihuin. Ti takaxmatli ixtachihuin vy
talakxtapdlilh ixlatamatcan hud nama ni
lactalipau lacchixcuhuin y ti chuta taclapula
lacchajan, y huixin masqui cacxilhtit la
tamatancsalh ixlatamatcan, ni para tzina
matunujtit minkasatcan.

Jests calichihuindn ni lactlan chalhcatnanin

(Mr.12.1-12; Lc. 20.9-19)

33 ’Cama tamalacastucparda minkasatcan
jaé takalhchihuin: Ixpuchind aktum lanca
catucuxtu chalh lhuhua lichanat uvas nac
ixpuchanan. Tlan maccorralhkolh; ana lacatzu
tldhualh ixpuchitcan, na tldhualh aktum lanca
torre xlacata tlan namaktakalha ixtachanan.
Astan camasacudnilh ixcatucuxtu makapitzi
lacchixcuhuin y alh latamd alacatunu. 34 Acxni
tzUculh  catlan  ixtahudcat  camalakachalh
makapitzi ixtasacua xlacata namaxquican tu



SAN MATEO 21:35 civ SAN MATEO 21:42

ixtocarli la ixcatalaccaxlanit. 35 Pero ama
lacchixcuhuin tachipalh ixtasacua ixpatroncan,
makapitzi takkaximilh, makapitzi tamaknilh y
tunuyj taliactaldlilh chihuix. 36 Amd ixpuchina
catucuxtu camalakachalh mas ixtasacua,
pero ama ni lactldn lacchixcuhuin na chuna
tamakxtakdjnilh la ixtatlahuanit xamakapitzi
tasacua ti ixcamalakachacanit xapulh.

37 °Xla ixkalhi chatum ixkahuasa vy
tzuculh  lacpuhuén: “Para  cmalakachd
quinkahuasa natakaxmatni y naquintamaxqui
tu  quiminini.” 38 Xlicana malakdachalh,
pero ama lacchixcuhuin acxni tdcxilhli ama
kahuasa tzuculh talacchihuindn: “Hua jaé ama
tatamakxtaka huak herencia, para makniyau
aquin natatamakxtakdu jaé catucuxtu.” 39 Xlacan
talilhcalh natamalaksputt ama kahuasa,
tachipalh talilh ixquilhpan catucuxtu y ana
tamaknilh.

40 La chihuinankolh Jesus cakalasquinilh ama
Xanapuxcun judios:

—Chi  quilahuaniy, ¢tucu  puhuandtit
nacatlahuani ixpuchind jaé catucuxtu amda ni
lactlan lacchixcuhuin?

41Xlacdan takalhtinalh:

—Pues nacmakni ama nilactlan chalhcatnanin,
y nacamacamaxqui ixcatucuxtu tunuj lacchix-
cuhuin ti nataxokoni y natamacamaxqui ixquil-
hta cosecha nima x14 minini.

42]Jesus cahuanikolh:

—Nac  Escrituras lacatum  lichihuinan
minkasatcan, pues tatzoknit:

Ama lanca chihuix nima talakmakalh xtlahua-
nanin chiqui ixtapuhudn nitu limacuan,

astdn milh tamakxtaka mas talipau pues
yahuaca nac ixchastun la xachaya y ana
ixlitzincasnankonit chiqui.

Tu acxilau huak Dios lacsacxtunit,

y paxahuayau masqui ni makachakxiydu lanca

ixtalacapastacni.
43 ’Aquit tancs ccahuaniyan, Dios ama
camaklhtiyan mimputahuilhcan nima

ixcalacsacninitan nac ixtapdksit y ama camaxqui
ama ti ni lactalipau cristianos puhuanatit xlacata
xlacan natamaxqui ixtahuacat ixtascujut para
tatlahud ixtapdksit nac ixlatamatcan. 44 Ama ti
liakchakxa jaé chihuix y tahuacayacha ixakspun
ixacstu ama laktzanka; y ti actahuila jaé chihuix

ama lacchatami. .
Ama xanapuxcun curas y lactalipau

saduceos tamakachdkxilh xlacata Jesus
ixcalitamalacastucnit ixkasatcan ama
ixtakalhchihuin. 46 Xlacdn licuénit tasitzilh y
tachipaputun Jesus xlacata natamalaksputu, pero
tajicudnilh cristianos porque xlacan ixtalimacan
Jesus chatum profeta ti ixmalakachanit Dios
nalichihuinan.

22

Chatum rey mamakaxtoka ixkahuasa y ni ta-
lakmin ixamigos
1 Jesus calitamalacastucpa tunuj ixtakalhchi-
huin ama cristianos ti ixama tatanu, y ti ixama
talakmakan ixtapdaksit nima ixmalacatzuquiputun
nac ixlatamatcan; y cahudnilh:

2 —Chatum rey ixlaclhcanit ama tlahua
lanca fiesta porque ixama tamakaxtoka
ixkahuasa. 3 Acxni lihua ldkchalh chichini
xld camalakdchalh ixtasacua catamakpitzilh
tachihuin catachilhd nac putamakaxtokni ama
lacchixcuhuin ti ixlacasquin natatapaxahua;
pero xlacdn ni tamputulh ama nac fiesta. 4 Pero
xla camalakachapa ixtasacua y cahuanica
ama lacchixcuhuin: “Huan rey vyaj ta
calimakapalatit, camaknicajd quitzistancanin
y tahua caxtlahuacanitta; ahuata huixin
cakalhimdn nac putamakaxtokni.”